
Аб унясенні змяненняў і дапаўненняў у пастанову Міністэрства адукацыі Рэспублікі Беларусь ад 7 ліпеня 2004 г. № 44 і прызнанні страціўшымі сілу некаторых нарматыўных прававых актаў Міністэрства адукацыі Рэспублікі Беларусь


У адпаведнасці з Законам Рэспублікі Беларусь ад 29 кастрычніка 1991 года ”Аб адукацыі“ у рэдакцыі Закона Рэспублікі Беларусь ад 19 сакавіка 2002 года, Законам Рэспублікі Беларусь ад 5 ліпеня 2006 года ”Аб агульнай сярэдняй адукацыі“, Палажэннем аб Міністэрстве адукацыі Рэспублікі Беларусь, зацверджаным пастановай Савета Міністраў Рэспублікі Беларусь ад 29 кастрычніка 2001 г. № 1554, Міністэрства адукацыі Рэспублікі Беларусь ПАСТАНАЎЛЯЕ:


1. Унесці ў пастанову Міністэрства адукацыі Рэспублікі Беларусь ад 7 ліпеня 2004 г. № 44 ”Аб зацвярджэнні Палажэння аб установе, якая забяспечвае атрыманне агульнай сярэдняй адукацыі“ (Нацыянальны рэестр прававых актаў Рэспублікі Беларусь, 2004 г., № 121, 8/11273) наступныя змяненні і дапаўненні:

1.1.у назве пастановы і пастанаўляючай частцы словы ”установе, якая забяспечвае атрыманне агульнай сярэдняй адукацыі“ замяніць словамі ”агульнаадукацыйнай установе“;

1.2.Палажэнне аб установе, якая забяспечвае атрыманне агульнай сярэдняй адукацыі, зацверджанае дадзенай пастановай выкласці ў новай рэдакцыі (дадаецца).

2. Прызнаць страціўшымі сілу:

загад Міністэрства адукацыі Рэспублікі Беларусь ад 28 верасня 1993 г. № 292 ”Аб зацвярджэнни Прыкладнага палажэння аб вячэрняй (зменнай) агульнаадукацыйнай школе Рэспублікі Беларусь“ (зарэгістраваны ў рэестры дзяржаўнай рэгістрацыі 5 кастрычніка 1993 г., № 44/12);

Прыкладнае Палажэнне аб агульнаадукацыйнай санаторнай школе-інтэрнаце, зацверджанае загадам Міністэрства адукацыі Рэспублікі Беларусь ад 28 чэрвеня 1993 г. № 203 (зарэгістравана ў рэестры дзяржаўнай рэгістрацыі 28 студзеня 1994 г., № 196/12);

Прыкладнае палажэнне аб агульнаадукацыйнай школе-інтэрнаце, зацверджанае загадам Міністэрства адукацыі Рэспублікі Беларусь ад 28 чэрвеня 1993 г. № 203 (зарэгістравана ў рэестры дзяржаўнай рэгістрацыі 28 студзеня 1994 г., № 197/12).

Міністр







     А.М.Радзькоў

ЗАЦВЕРДЖАНА
Пастанова Міністэрства адукацыі
Рэспублікі Беларусь

07.07.2004 № 44 

(у рэдакцыі пастановы Міністэрства адукацыі Рэспублікі Беларусь 06.12.2006 № 111)

ПАЛАЖЭННЕ

аб агульнаадукацыйнай установе

ГЛАВА I
АГУЛЬНЫЯ ПАЛАЖЭННІ

1. Палажэнне аб агульнаадукацыйнай установе (далей – Палажэнне) распрацавана ў адпаведнасцi з Законам Рэспублікі Беларусь ад 29 кастрычніка 1991 года ”Аб адукацыі“ у рэдакцыі Закона Рэспублікі Беларусь ад 19 сакавіка 2002 года (Ведамасці Вярхоўнага Савета Рэспублікі Беларусь, 1991 г., № 33, ст 598; Нацыянальны рэестр прававых актаў Рэспублікі Беларусь, 2002 г., № 37, 2/844), Законам Рэспублiкi Беларусь ад 5 ліпеня 2006 года ”Аб агульнай сярэдняй адукацыі“ (Нацыянальны рэестр прававых актаў Рэспублікі Беларусь, 2006 г., № 108, 2/1238), Палажэннем аб Міністэрстве адукацыі Рэспублікі Беларусь, зацверджаным пастановай Савета Міністраў Рэспублікі Беларусь ад 29 кастрычніка 2001 г. № 1554 (Нацыянальны рэестр прававых актаў Рэспублікі Беларусь, 2001 г., № 103, 5/9279), і вызначае:

задачы і функцыі агульнаадукацыйных устаноў;

структуру агульнаадукацыйнай установы;

мовы навучання і выхавання ў агульнаадукацыйных установах;

патрабаванні да тыпавых вучэбных планаў і вучэбных праграм;

асаблівасці навучання вучняў па індывідуальных вучэбных планах;

патрабаванні да арганізацыі адукацыйнага працэсу;
агульныя патрабаванні да прыёму, пераводу і адлічэнню вучняў агульнаадукацыйных устаноў;

асаблівасці функцыянавання агульнаадукацыйных устаноў, якія вызначаны абзацамі другім – чацвёртым пункта 2 гэтага Палажэння; 
асаблівасці функцыянавання і парадак прыёму ў агульнаадукацыйныя ўстановы, якія вызначаны абзацамі пятым –  дзевятым, дванаццатым пункта 2 гэтага Палажэння;

кампетэнцыю і адказнасць агульнаадукацыйнай установы;

патрабаванні да узаемаадносін удзельнікаў адукацыйнага працэсу;

патрабаванні да кіравання агульнаадукацыйнай установай, фінансавання і матэрыяльна-тэхнічнага забеспячэння агульнаадукацыйных устаноў.

2. Да агульнаадукацыйных устаноў адносяцца:

пачатковая школа;
базавая школа;
сярэдняя школа;
вячэрняя (зменная) школа;
гімназія;

ліцэй;

школа-інтэрнат;

санаторная школа-інтэрнат;
спецыяльная школа закрытага тыпу;
спецыяльная агульнаадукацыйная школа (школа-інтэрнат);
вучэбна-педагагічны комплекс.
3. У Рэспубліцы Беларусь могуць быць створаны іншыя тыпы агульнаадукацыйных устаноў, якія ажыццяўляюць сваю дзейнасць у парадку, вызначаемым Прэзідэнтам Рэспублікі Беларусь.

4. Стварэнне і функцыянаванне спецыяльных школ закрытага тыпу, спецыяльнай агульнаадукацыйнай школы (школы-інтэрната) ажыццяўляецца ў парадку, вызначаемым заканадаўствам Рэспублікі Беларусь.


5. Агульнаадукацыйная ўстанова з’яўляецца юрыдычнай асобай і ажыццяўляе сваю дзейнасць у адпаведнасці з Канстытуцыяй Рэспублікі Беларусь, Законам Рэспублікі Беларусь ”Аб адукацыі“, Законам Рэспублiкi Беларусь ”Аб агульнай сярэдняй адукацыі“, іншым заканадаўствам Рэспублікі Беларусь, гэтым Палажэннем, статутам агульнаадукацыйнай установы.

6. Агульнаадукацыйныя ўстановы могуць быць дзяржаўнымі і прыватнымі. Спецыяльныя школы закрытага тыпу могуць быць толькі дзяржаўнымі.

7. Агульнаадукацыйнымі ўстановамі могуць стварацца філіялы і прадстаўніцтва, якія ажыццяўляюць сваю дзейнасць на падставе палажэнняў, зацвярджаемых стварыўшымі іх юрыдычнымі асобамі і павінны быць вызначаны ў статуце агульнаадукацыйнай установы.

8. Агульнаадукацыйныя ўстановы праходзяць атэстацыю ў адпаведнасці з заканадаўствам Рэспублікі Беларусь.

9. Дзяржаўная аккрэдытацыя агульнаадукацыйных устаноў праводзіцца ў выпадках і парадку, прадугледжаных заканадаўствам Рэспублікі Беларусь.

10. Рэарганізацыя і ліквідацыя агульнаадукацыйных устаноў ажыццяўляецца ў адпаведнасці з заканадаўствам Рэспублікі Беларусь.

11. Агульнаадукацыйная ўстанова мае права ажыццяўляць мiжнароднае супрацоўніцтва у адпаведнасцi з заканадаўствам Рэспублiкi Беларусь і мiжнароднымi пагадненнямi Рэспублiкi Беларусь.

12. Агульнаадукацыйная ўстанова вядзе архіўную справу і справаводства ў парадку, вызначаным заканадаўствам Рэспублікі Беларусь.

13. Кантроль у сферы агульнай сярэдняй адукацыі, каардынацыю дзейнасці рэспубліканскіх органаў дзяржаўнага кіравання, мясцовых выканаўчых і распарадчых органаў у сферы агульнай сярэдняй адукацыі ажыццяўляе Міністэрства адукацыі Рэспублікі Беларусь.

Кантроль за дзейнасцю агульнаадукацыйных устаноў ажыццяўляюць аддзелы (упраўленні) адукацыі мясцовых выканаўчых і распарадчых органаў, на тэрыторыі якіх яны знаходзяцца.

ГЛАВА 2

ЗАДАЧЫ І ФУНКЦЫІ АГУЛЬНААДУКАЦЫЙНЫХ УСТАНОЎ

14. Агульнаадукацыйныя ўстановы ў залежнасці ад тыпу ствараюцца з мэтай ажыццяўлення навучання і выхавання на адпаведных ступенях агульнай сярэдняй адукацыі.


15. Асноўнымі задачамі агульнаадукацыйных устаноў з’яўляюцца:


забеспячэнне атрымання вучнямі агульнай базавай і агульнай сярэдняй адукацыі ў адпаведнасці з адукацыйнымі стандартамі агульнай сярэдняй адукацыі;

фарміраванне ў вучняў навуковага светапогляду, духоўнай перакананасці, культуры паводзін, эстэтычнага густу;


замацаванне і захаванне фізічнага і псіхічнага здароўя вучняў, выхаванне беражлівых і адказных адносін да свайго здароўя і здароўя іншых грамадзян, фарміраванне гігіенічных навыкаў і здаровага ладу жыцця;


падрыхтоўка вучняў да ўсвядомленага прафесійнага самавызначэння, прадаўжэння адукацыі, працоўнай і грамадскай дзейнасці, сямейнага жыцця.


16. Для дасягнення сваіх задач агульнаадукацыйныя ўстановы ў адпаведнасці з заканадаўствам Рэспублiкi Беларусь ажыццяўляюць:

адукацыйны працэс на аснове вучэбных планаў і вучэбных праграм;

выхаванне вучняў у адпаведнасці з праграмай выхавання дзяцей і вучнёўскай моладзі ў Рэспубліцы Беларусь.

17. Агульнаадукацыйныя ўстановы, акрамя асноўных функцый, пералічаных у пункце 16 гэтага Палажэння, у парадку, прадугледжаным заканадаўствам Рэспублiкi Беларусь, могуць ажыццяўляць:

падрыхтоўку дзяцей да навучання на I ступені агульнай сярэдняй адукацыі;

арганізацыю навучання і выхавання вучняў, якія:

па медыцынскіх паказчыках часова або пастаянна не могуць наведваць урокі ў агульнаадукацыйных установах, – дома;

знаходзяцца на стацыянарным лячэнні ў арганізацыях аховы здароўя, – ва ўмовах арганізацый аховы здароўя;

знаходзяцца ў санаторна-курортных і аздараўленчых арганізацыях, – ва ўмовах санаторна-курортных і аздараўленчых арганізацый;

прафесійную падрыхтоўку вучняў;

эксперыментальную i iнавацыйную дзейнасць;

атэстацыю ў парадку экстэрната асоб, якія самастойна атрымліваюць агульную базавую, агульную сярэднюю адукацыю.

18. У агульнаадукацыйных установах забараняецца стварэнне i дзейнасць палiтычных партый, iншых грамадскiх арганiзацый (аб'яднанняў), якiя маюць палiтычныя мэты, а таксама стварэнне i ананiмная або iншая супярэчная заканадаўству Рэспублікі Беларусь дзейнасць рэлiгiйных арганiзацый.

Агульнаадукацыйныя ўстановы ў пазаўрочны час могуць узаемадзейнічаць з зарэгістраванымі рэлігійнымі арганізацыямі з ўлікам іх уплыву на фарміраванне духоўных, культурных і дзяржаўных традыцый беларускага народа. Парадак, умовы, змест і формы гэтага ўзаемадзеяння вызначаюцца заканадаўствам Рэспублікі Беларусь.

19. Абавязковае медыцынскае абслугоўванне вучняў у агульнаадукацыйных установах забяспечваецца дзяржаўнымі арганізацыямі аховы здароўя.
ГЛАВА 3

СТРУКТУРА АГУЛЬНААДУКАЦЫЙНАЙ УСТАНОВЫ

20. Для ажыццяўлення навучання і выхавання вучняў як правіла аднаго ўзросту па адпаведных вучэбных планах і вучэбных праграмах вучні ў агульнаадукацыйных установах аб’ядноўваюцца ў класы.

21. У агульнаадукацыйнай установе могуць стварацца:
класы, у якіх вывучэнне асобных вучэбных прадметаў ажыццяўляецца на павышаным і (або) паглыбленым узроўнях;

класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці;

класы, у якіх ажыццяўляецца вывучэнне спецыяльных вучэбных прадметаў спартыўнай накіраванасці;

класы, у якіх ажыццяўляецца профільнае навучанне (профільныя класы);
класы, у якіх навучанне ажыццяўляецца па вучэбных планах гімназій (гімназічныя класы);

класы, у якіх навучанне ажыццяўляецца па вучэбных планах ліцэяў (ліцэйскія класы);

класы, у якіх навучанне ажыццяўляецца па вучэбных планах вячэрняй (зменнай) школы;

спецыяльныя класы для асоб з асаблівасцямі псіхафізічнага развіцця;

класы інтэграванага (сумеснага) навучання і выхавання для сумеснага навучання асоб з асаблівасцямі псіхафізічнага развіцця і асоб, якія не маюць фізічных і (або) псіхічных парушэнняў.

22. Парадак стварэння і асаблівасці функцыянавання класаў, вызначаных у пункце 21 гэтага Палажэння вызначаецца Міністэрствам адукацыі Рэспублікі Беларусь.

23. Для аказання ўсебаковай дапамогі сям’і ў навучанні і выхаванні дзяцей, стварэння ўмоў для развіцця творчых здольнасцей дзяцей, іх удзелу ў пазакласнай і пазашкольнай дзейнасці, ў агульнаадукацыйных установах пры ажыццяўленні імі навучання і выхавання на I і II ступенях агульнай сярэдняй адукацыі могуць стварацца групы падоўжанага дня.

Парадак адкрыцця, камплектавання, арганізацыі дзейнасці груп падоўжанага дня агульнаадукацыйнай установы вызначаецца Міністэрствам адукацыі Рэспублікі Беларусь.

24. У агульнаадукацыйных установах могуць адкрывацца вучэбна-кансультацыйныя пункты, пункты карэкцыйна-педагагічнай дапамогі,  інтэрнаты (акрамя школ-інтэрнатаў, санаторных школ-інтэрнатаў, спецыяльных школ закрытага тыпу, спецыяльных агульнаадукацыйных школ (школ-інтэрнатаў)).
 Агульнаадукацыйныя ўстановы могуць мець вучэбна-вопытныя ўчасткі (гаспадаркі), школьныя і міжшкольныя вучэбна-вытворчыя майстэрні, школьныя вучэбна-вытворчыя камбінаты працоўнага навучання і прафесіянальнай арыентацыі, цэнтры дапрызыўнай падрыхтоўкі і іншыя вучэбна-вытворчыя аб’екты, якія забяспечваюць рэалізацыю задач і статутных мэтаў агульнаадукацыйнай установы.

ГЛАВА 4

МОВЫ НАВУЧАННЯ І ВЫХАВАННЯ

Ў АГУЛЬНААДУКАЦЫЙНЫХ УСТАНОВАХ

25. Навучанне і выхаванне ў агульнаадукацыйных установах ажыццяўляецца на беларускай і (або) рускай мовах.

26. Асноўная мова навучання і выхавання ў агульнаадукацыйнай  установе (беларуская або руская) вызначаецца яе заснавальнікам з улікам пажаданняў вучняў і іх законных прадстаўнікоў.

27. Абласныя выканаўчыя камітэты, Мінскі гарадскі выканаўчы камітэт на падставе вывучэння прапаноў аддзелаў (упраўленняў) адукацыі мясцовых выканаўчых і распарадчых органаў і заяў законных прадстаўнікоў вучняў могуць прыняць рашэнне аб стварэнні агульнаадукацыйнай установы або класаў у агульнаадукацыйных установах, навучанне і выхаванне ў якіх ажыццяўляюцца на мове нацыянальнай меншасці або вывучаецца мова нацыянальнай меншасці.

Законныя прадстаўнікі дзяцей, якія жадаюць, каб іх дзеці, пачынаючы з I класа, навучаліся ў агульнаадукацыйнай установе або класе ў агульнаадукацыйнай установе, навучанне і выхаванне ў якіх ажыццяўляюцца на мове нацыянальнай меншасці або вывучаецца мова нацыянальнай меншасці, падаюць да 25 мая заяву ў аддзел (упраўленне) адукацыі мясцовага выканаўчага і распарадчага органа, на тэрыторыі якога яны пражываюць.

28. Абласныя выканаўчыя камітэты, Мінскі гарадскі выканаўчы камітэт рашэнне аб адкрыцці агульнаадукацыйнай установы або класаў у агульнаадукацыйнай установе, навучанне і выхаванне ў якіх ажыццяўляюцца на мове нацыянальнай меншасці або вывучаецца мова нацыянальнай меншасці, прымаюць па ўзгадненні з Міністэрствам адукацыі Рэспублікі Беларусь.

29. У агульнаадукацыйных установах вывучэнне беларускай, рускай і адной з замежных моў з’яўляецца абавязковым, за выключэннем асоб з парушэннем слыху і асоб з цяжкімі парушэннямі маўлення.

Вывучэнне беларускай (рускай) і замежнай моў асобамі з парушэннем слыху і асобамі з цяжкімі парушэннямі маўлення, якія навучаюцца на рускай (беларускай) мове, арганізуецца па жаданні законных прадстаўнікоў вучняў.

30. Абавязковая для вывучэння ў агульнаадукацыйнай установе замежная мова вызначаецца яе заснавальнікам з улікам патрэб дзяржавы і магчымасцей агульнаадукацыйнай установы.

31. Парадак вывучэння беларускай і (або) рускай моў вучнямі, якія часова знаходзяцца на тэрыторыі Рэспублікі Беларусь, вызначаецца Міністэрствам адукацыі Рэспублікі Беларусь.

ГЛАВА 5

ТЫПАВЫЯ ВУЧЭБНЫЯ ПЛАНЫ І ВУЧЭБНЫЯ ПРАГРАМЫ

32. Для арганізацыі адукацыйнага працэсу ў агульнаадукацыйных установах распрацоўваюцца:

тыпавы вучэбны план;

тыпавыя вучэбныя планы на бягучы навучальны год для ўсіх тыпаў навучальных устаноў (далей – тыпавыя вучэбныя планы на бягучы навучальны год).

33. Тыпавы вучэбны план распрацоўваецца адзін раз у дванаццать гадоў з мэтай забеспячэння паступовага пераходу агульнаадукацыйных устаноў усіх тыпаў на новы і абнаўлёны змест агульнай сярэдняй адукацыі і з’яўляецца асновай для распрацоўкі тыпавых вучэбных планаў на бягучы навучальны год.

34. Структура тыпавога вучэбнага плана, які распрацоўваецца адзін раз у дванаццаць гадоў, складаецца з дзяржаўнага кампанента і кампанента агульнаадукацыйнай установы. 

Дзяржаўны кампанент тыпавога вучэбнага плана забяспечвае адзіныя патрабаванні да аб’ёму вучэбнай нагрузкі пры вывучэнні вучэбных прадметаў на базавым, павышаным, паглыбленым узроўнях, устанаўлівае абавязковую тыднёвую колькасць гадзін па класах на аднаго вучня пры вывучэнні ўсіх вучэбных прадметаў на базавым узроўні, максімальную вучэбную нагрузку на аднаго вучня.

Кампанент агульнаадукацыйнай установы вучэбнага плана забяспечвае стварэнне ўмоў для арганізацыі варыятыўнага навучання з улікам індывідуальных патрэб, здольнасцей і запытаў вучняў, тыпу і магчымасцей агульнаадукацыйнай установы.

Кампанент агульнаадукацыйнай установы не з’яўляецца абавязковым для ўсіх вучняў. Пры правядзенні заняткаў з ліку вучэбных гадзін кампанента агульнаадукацыйнай установы неабходна прадугледжваць максімальна дапушчальную вучэбную нагрузку на аднаго вучня.

35. Тыпавыя вучэбныя планы на бягучы навучальны год распрацоўваюцца на падставе тыпавога вучэбнага плана і з’яўляюцца асновай для распрацоўкі вучэбных планаў агульнаадукацыйнымі ўстановамі на бягучы навучальны год.

Да тыпавых вучэбных планаў на бягучы навучальны год распрацоўваецца тлумачальная запіска па арганізацыі адукацыйнага працэсу.
36. У структуры тыпавога вучэбнага плана на бягучы навучальны год для пачатковай школы, базавай школы, сярэдняй школы, вячэрняй (зменнай) школы, гімназіі, ліцэя, школы-інтэрната, вучэбна-педагагічнага комлекса пры ажыццяўленні імі навучання і выхавання на ступенях агульнай сярэдняй адукацыі, выдзеляюцца дзяржаўны кампанент і кампанент агульнаадукацыйнай установы.

У структуры тыпавога вучэбнага плана на бягучы навучальны год для санаторнай школы-інтэрната выдзеляюцца дзяржаўны кампанент, кампанент агульнаадукацыйнай установы і карэкцыйна-рэабілітацыйны кампанент.

У структуры тыпавога вучэбнага плана на бягучы навучальны год для спецыяльнай школы закрытага тыпу выдзеляюцца дзяржаўны кампанент, кампанент агульнаадукацыйнай установы і вытворчы кампанент.

У структуры тыпавога вучэбнага плана на бягучы навучальны год для спецыяльнай агульнаадукацыйнай школы (школы-інтэрната) выдзеляюцца дзяржаўны кампанент, кампанент агульнаадукацыйнай установы і карэкцыйны кампанент.

37. Дзяржаўны кампанент тыпавых вучэбных планаў на бягучы навучальны год:
вызначае пералік вучэбных прадметаў, абавязковых для вывучэння ў агульнаадукацыйных установах;
устанаўлівае тыднёвую колькасць вучэбных гадзін па класах на вывучэнне вучэбных прадметаў на базавым, павышаным, паглыбленым узроўнях;

устанаўлівае абавязковую тыднёвую колькасць гадзін па класах на аднаго вучня пры вывучэнні ўсіх вучэбных прадметаў на базавым узроўні, максімальную вучэбную нагрузку на аднаго вучня.

38. Кампанент агульнаадукацыйных устаноў тыпавых вучэбных планаў на бягучы навучальны год забяспечвае варыатыўнасць і асобасную арыентацыю адукацыйнага працэсу з улікам умоў і магчымасцей кожнай агульнаадукацыйнай установы.

Вучэбныя гадзіны кампанента агульнаадукацыйнай установы тыпавых вучэбных планаў на бягучы навучальны год выкарыстоўваюцца для:

вывучэння:
асобных вучэбных прадметаў на павышаным і (або) паглыбленым узроўнях;
спецыяльных вучэбных прадметаў мастацка-эстэтычнай накіраванасці;
вучэбных прадметаў, якія не ўваходзяць у дзяржаўны кампанент тыпавога вучэбнага плана;

правядзення:
стымулюючых, падтрымліваючых заняткаў у I – XII (XIII) класах;
заняткаў па інтарэсах у I – IV класах;
факультатыўных заняткаў у V – VII класах;
курсаў па выбары ў VIII – XII (XIII класах);
грамадска-карыснай працы ў III – XII класах;
кансультацый для вучняў вячэрніх (зменных) школ.
39. Стымулюючыя заняткі – форма арганізацыі адукацыйнага працэсу ў пазаўрочны час з найбольш здольнымі вучнямі.

40. Падтрымліваючыя заняткі – форма арганізацыі адукацыйнага працэсу ў пазаўрочны час з вучнямі, якія адчуваюць часовыя цяжкасці ў вывучэнні асобных вучэбных прадметаў.

41. Заняткі па інтарэсах – форма арганізацыі адукацыйнага працэсу ў пазаўрочны час, накіраваная на развіццё інтарэсаў вучняў да вучэбнай і пазнавальнай дзейнасці, развіццё іх здольнасцей і схільнасцей, набыццё імі першапачатковага вопыту ўдзелу ў розных відах пазнавальнай дзейнасці.

42. Факультатыўныя заняткі – форма арганізацыі адукацыйнага працэсу ў пазаўрочны час, накіраваная на пашырэнне і паглыбленне ведаў вучняў па вучэбных прадметах у адпаведнасці з іх запытамі, здольнасцямі і схільнасцямі, павышэнне актыўнасці іх пазнавальнай дзейнасці, а таксама на падрыхтоўку да выбару вывучэння асобных вучэбных прадметаў на павышаным і (або) паглыбленым узроўнях. 


43. Курсы па выбару – форма арганізацыі адукацыйнага працэсу ў пазаўрочны час, накіраваная як на пашырэнне, паглыбленне і сістэматызацыю ведаў вучняў па вучэбных прадметах, так і на падрыхтоўку вучняў да прафесіянальнага самавызначэння і прадаўжэння адукацыі ў адпаведнасці з выбраным профілем навучання.


44. Кансультацыі для вучняў вячэрніх (зменных) школ – форма арганізацыі адукацыйнага працэсу ў пазаўрочны час з вучнямі, якія па ўважлівых прычынах адсутнічалі на ўроках і адчуваюць часовыя цяжкасці ў вывучэнні асобных вучэбных прадметаў.

45. Грамадска-карысная праца – форма арганізацыі адукацыйнага працэсу ў пазаўрочны час з вучнямі з мэтай прывіцця навыкаў самаабслугоўвання і працоўнай дзейнасці.

46. Кампанент агульнаадукацыйнай установы тыпавога вучэбнага плана на бягучы навучальны год вызначаецца і размяркоўваецца педагагічным саветам агульнаадукацыйнай установы, зыходзячы з розніцы паміж агульнай колькасцью вучэбных гадзін, якія фінансуюцца з бюджэту, і колькасцю вучэбных гадзін дзяржаўнага кампанента тыпавога вучэбнага плана на бягучы навучальны год.

47. Карэкцыйна-рэабілітацыйны кампанент тыпавога вучэбнага плана на бягучы навучальны год для санаторнай школы-інтэрната вызначае абавязковыя вучэбныя гадзіны на правядзенне заняткаў па рухальнай рэабілітацыі і, пры наяўнасці ўмоў, – лячэбным плаванні.

48. Карэкцыйны кампанент тыпавога вучэбнага плана на бягучы навучальны год для спецыяльнай агульнаадукацыйнай школы (школы-інтэрната) змяшчае спецыяльныя прадметы, якія накіраваны на выпраўленне або кампенсацыю парушэнняў маўленчага развіцця, развіццё пазнавальнай дзейнасці, агульнай маторыкі.

49. Вытворчы кампанент тыпавога вучэбнага плана на бягучы навучальны год для спецыяльнай школы закрытага тыпу вызначае абавязковыя вучэбныя гадзіны на грамадска-карысную і вытворчую працу.
50.  Тлумачальная запіска па арганізацыі адукацыйнага працэсу вызначае:
працягласць навучальнага года;

тэрміны правядзення канікул на працягу навучальнага года, у тым ліку дадатковых канікул для вучняў I і II класаў;

тэрміны правядзення выпускных экзаменаў за перыяд навучання на ўзроўнях агульнай базавай і агульнай сярэдняй адукацыі;

патрабаванні да рэжыму функцыянавання агульнаадукацыйных устаноў;

парадак фарміравання груп для правядзення стымулюючых, падтрымліваючых заняткаў, арганізацыі заняткаў па інтарэсах, факультатыўных заняткаў, курсаў па выбары;

парадак арганізацыі грамадска карыснай працы, вучэбна-палявых збораў і медыцынскай практыкі, працоўнай практыкі, прафесіянальнай падрыхтоўкі вучняў;

асаблівасці арганізацыі адукацыйнага працэсу па асобных вучэбных прадметах, спецыяльных вучэбных прадметах мастацка-эстэтычнай, спартыўнай накіраванасці;

парадак дзялення класа на групы пры вывучэнні асобных вучэбных прадметаў;
асаблівасці арганізацыі адукацыйнага працэсу ў асобных тыпах агульнаадукацыйных устаноў;

асаблівасці адукацыйнага працэсу пры навучанні і выхаванні вучняў дома, ва умовах арганізацый аховы здароўя, санаторна-курортных і аздараўленчых арганізацыях.

51. Для вывучэння вучэбных прадметаў дзяржаўнага кампанента тыпавых вучэбных планаў на бягучы навучальны год, вучэбных прадметаў, якія не ўваходзяць у дзяржаўны кампанент тыпавога вучэбнага плана на бягучы навучальны год, правядзення ў межах вучэбных гадзін кампанента агульнаадукацыйнай установы тыпавога вучэбнага плана на бягучы навучальны год абавязковых урокаў па асновах бяспекі жыццядзейнасці, радыяцыйнай бяспецы, бібліятэчна-бібліяграфічнай культуры, а таксама заняткаў па інтарэсах, факультатыўных заняткаў, курсаў па выбары распрацоўваюцца вучэбныя праграмы.

Вучэбныя праграмы зацвярджаюцца Міністэрствам адукацыі Рэспублікі Беларусь.
52. Тыпавыя вучэбныя планы агульнаадукацыйных устаноў на бягучы навучальны год, вучэбныя праграмы па ўсіх вучэбных прадметах дзяржаўнага кампанента распрацоўваюцца на падставе адукацыйных стандартаў агульнай сярэдняй адукацыі.

53. Тыпавыя вучэбныя планы агульнаадукацыйных устаноў, якія распрацоўваюцца адзін раз у дванаццаць гадоў,  тыпавыя вучэбныя планы агульнаадукацыйных устаноў на бягучы навучальны год  зацвярджаюцца Міністэрствам адукацыі Рэспублікі Беларусь, Міністэрствам фінансаў Рэспублікі Беларусь, Міністэрствам аховы здароўя Рэспублікі Беларусь. 

ГЛАВА 6

АСАБЛІВАСЦІ НАВУЧАННЯ

ПА ІНДЫВІДУАЛЬНЫХ ВУЧЭБНЫХ ПЛАНАХ

54. У агульнаадукацыйных установах дапускаецца навучанне вучняў па індывідуальных вучэбных планах.
55. Пры арганізацыі навучання па індывідуальным вучэбным плане вучню дазваляецца вывучаць самастойна ўсе або асобныя вучэбныя прадметы, прадугледжаныя індывідуальным вучэбным планам.

56. Для вырашэння пытання аб пераводзе вучня на навучанне па індывідуальным вучэбным плане яго законныя прадстаўнікі як правіла да 31 жніўня падаюць заяву на імя кіраўніка агульнаадукацыйнай установы.

57. Рашэнне аб пераводзе вучня на навучанне па iндывiдуальным вучэбным плане, аб парадку і формах правядзення прамежкавай атэстацыі (за чвэрць, трыместр або паўгоддзе) па вучэбных прадметах, якія вучань вывучае самастойна ў межах індывідуальнага вучэбнага плана, прымаецца педагагічным саветам агульнаадукацыйнай установы, зацвярджаецца загадам яе кіраўніка і даводзіцца да ведама вучня і яго законных прадстаўнікоў.

58. Індывідуальныя вучэбныя планы распрацоўваюцца агульнаадукацыйнай установай у адпаведнасці з вучэбнымі планамі агульнаадукацыйнай установы на бягучы навучальны год і (або) тыпавымі вучэбнымі планамі на бягучы навучальны год для адпаведнага тыпу агульнаадукацыйнай установы па ўзгадненні з законнымі прадстаўнікамі вучняў.

Індывідуальныя вучэбныя планы зацвярджаюцца кіраўніком агульнаадукацыйнай установы.
59. Вучань, якi навучаецца па iндывiдуальным вучэбным плане, лiчыцца ў спiсах вучняў агульнаадукацыйнай установы. У класным журнале ў графах аб наведваннi вучнямi ўрокаў па вучэбных прадметах (прадмеце), якія ён вывучае самастойна, робiцца запiс – ”навучаецца па індывідуальным вучэбным плане“.

60. Навучанне вучня па iндывiдуальным вучэбным плане можа быць спынена:
па заяве яго законных прадстаўнiкоў;
па рашэнні педагагічнага савета агульнаадукацыйнай установы, калі вучань атрымаў гадавую адзнаку ”0“ балаў па адным з вучэбных прадметаў, які ён вывучаў самастойна.

61. Рашэнне педагагiчнага савета аб спыненні навучання вучня па індывідуальным вучэбным плане, зацвярджаецца загадам кіраўніка агульнаадукацыйнай установы, які ў тыднёвы тэрмiн даводзiцца да ведама вучня i яго законных прадстаўнiкоў.

ГЛАВА 7

АРГАНІЗАЦЫЯ АДУКАЦЫЙНАГА ПРАЦЭСУ

62. Адукацыйны працэс у агульнаадукацыйных установах павінен забяспечыць ахову здароўя вучняў, падтрыманне іх працаздольнасці на працягу вучэбнага дня, вучэбнага тыдня, навучальнага года, неабходную рухальную актыўнасць, развіццё індывідуальных здольнасцей па інтарэсах.
63. Для арганізацыі адукацыйнага працэсу агульнаадукацыйныя ўстановы:

вызначаюць структуру навучальнага года па чвэрцях, трыместрах або паўгоддзях з улікам патрабаванняў санітарных нормаў, правіл, гігіенічных нарматываў;


распрацоўваюць вучэбныя планы агульнаадукацыйнай установы на бягучы навучальны год на падставе тыпавых вучэбных планаў на бягучы навучальны год і тлучамальнай запіскі па арганізацыі адукацыйнага працэсу;


выкарыстоўваюць вучэбныя праграмы, зацверджаныя Міністэрствам адукацыі Рэспублікі Беларусь.

64. Структура навучальнага года ўзгадняецца агульнаадукацыйнай установай з адпаведным мясцовым выканаўчым і распарадчым органам і тэрытарыяльным органам дзяржаўнага санітарнага нагляду.


65. Вучэбныя планы зацвярджаюцца кіраўніком агульнаадукацыйнай установы па ўзгадненні:


для дзяржаўных агульнаадукацыйных устаноў – з дзяржаўным органам кіравання адукацыяй, якому падпарадкавана агульнаадукацыйная ўстанова;


для прыватных агульнаадукацыйных устаноў – з аддзелам (упраўленнем) адукацыі мясцовага выканаўчага і распарадчага органа па месцы знаходжання агульнаадукацыйнай установы.


66. Штодзённая колькасць урокаў у агульнаадукацыйнай установе і іх паслядоўнасць вызначаецца раскладам урокаў, які складаецца з улікам патрабаванняў санiтарных правiлаў, нормаў, гігіенічных нарматываў. Расклад урокаў зацвярджаецца кіраўніком агульнаадукацыйнай установы.

Абавязковыя ўрокі па асновах бяспекі жыццядзейнасці, радыяцыйнай бяспецы, бібліятэчна-бібліяграфічнай культуры, а таксама стымулюючыя, падтрымліваючыя заняткі, заняткі па інтарэсах, факультатыўныя заняткі, курсы па выбары праводзяцца ў адпаведнасці з раскладами, якiя зацвярджаецца кіраўніком агульнаадукацыйнай установы.

67. Працягласць перапынкаў памiж урокамі вызначаецца зыходзячы з канкрэтных умоў працы агульнаадукацыйнай установы, неабходнасцi забеспячэння арганiзацыi харчавання вучняў i iх адпачынку ў адпаведнасцi з патрабаваннямi санiтарных правiлаў, нормаў, гігіенічных нарматываў.

68. Патрабаванні да фарміравання вуснай і пісьмовай мовы вучняў агульнаадукацыйных устаноў, правядзення, праверкі і ацэньвання навучальных і кантрольных работ, якія праводзяцца ў пісьмовай форме, прыкладная колькасць і аб’ём кантрольных работ, парадак вядзення і афармлення сшыткаў, рэфератаў, дзеннікаў і класных журналаў вызначаецца Міністэрствам адукацыі Рэспублікі Беларусь. 

69. Вынікі вучэбнай дзейнасці вучняў па вучэбных прадметах, паводзіны вучняў агульнаадукацыйных устаноў ацэньваюцца пры правядзенні іх атэстацыі.

Парадак і формы правядзення атэстацыі вучняў агульнаадукацыйных устаноў, пераводу іх у наступны клас, перагляду станоўчай гадавой адзнакі, вызвалення ад выпускных экзаменаў, допуску да выпускных экзаменаў, арганізацыі выпускных экзаменаў і выпуску вучняў агульнаадукацыйных устаноў вызначаюцца Міністэрствам адукацыі Рэспублікі Беларусь.

Пералік захворванняў, якія з’яўляюцца падставай для вызвалення вучняў агульнаадукацыйных устаноў ад выпускных экзаменаў за перыяд навучання на ўзроўнях агульнай базавай і агульнай сярэдняй адукацыі, вызначаецца Міністэрствам аховы здароўя Рэспублікі Беларусь.

70. Вучэбныя дасягненні вучняў на занятках па інтарэсах, факультатыўных занятках, курсах па выбары ацэньваюцца слоўна на змястоўна-ацэначнай аснове без выстаўлення адзнак.

ГЛАВА 8

АСАБЛІВАСЦІ ПЕРАВОДУ Ў НАСТУПНЫ КЛАС АСОБНЫХ ВУЧНЯЎ

71. З мэтай вырашэння пытання аб датэрміновым пераводзе ў наступны клас вучня агульнаадукацыйнай установы, які самастойна засвоiў матэрыял, прадугледжаны вучэбнымi праграмамi па ўсіх вучэбных прадметах адпаведнага класа, або вучня, які навучаецца па індывідуальным вучэбным плане, агульнаадукацыйным установам дазваляецца на працягу першага месяца навучальнага года праводзіць выніковую атэстацыю за год.

72. Для вырашэння пытання аб пераводзе вучня ў наступны клас яго законныя прадстаўнікі падаюць да 10 верасня заяву на імя кіраўніка агульнаадукацыйнай установы.

73. Для правядзення выніковай атэстацыі за год вучняў, азначаных у пункце 71 гэтага Палажэння, загадам кіраўніка агульнаадукацыйнай установы ствараецца камісія ў складзе кіраўніка агульнаадукацыйнай установы або яго намесніка па асноўнай дзейнасці (старшыня камісіі) і педагагічных работнікаў, якія выкладаюць адпаведныя вучэбныя прадметы.

74. Камiсiя:

вызначае формы і тэрміны правядзення выніковай атэстацыi за год па кожным вучэбным прадмеце;

распрацоўвае матэрыялы для правядзення выніковай атэстацыі за год у адпаведнасці з вучэбнымі праграмамі па вучэбных прадметах.

Матэрыялы для правядзення выніковай атэстацыі за год зацвярджаюцца старшынёй камісіі.

75. Расклад правядзення выніковай атэстацыi за год зацвярджаецца кіраўніком агульнаадукацыйнай установы і даводзіцца да вучняў і іх законных прадстаўнікоў не пазней, чым за тыдзень да яе правядзення.

76. Вынікі правядзення выніковай атэстацыі за год па кожным вучэбным прадмеце ўносяцца ў пратаколы.

77. Правядзенне паўторнай выніковай атэстацыi за год не дазваляецца.
78. Рашэнне аб пераводзе вучняў у наступны клас на падставе пратаколаў камісіі прымаецца педагагічным саветам агульнаадукацыйнай установы, зацвярджаецца загадам кіраўніка агульнаадукацыйнай установы і даводзіцца да ведама вучняў і іх законных прадстаўнікоў да 1 кастрычніка.

У класным журнале i iншай дакументацыi агульнаадукацыйнай установы робяцца адпаведныя запiсы.
ГЛАВА 9

ПАЗАКЛАСНАЯ І ПАЗАШКОЛЬНАЯ ДЗЕЙНАСЦЬ У АГУЛЬНААДУКАЦЫЙНАЙ УСТАНОВЕ


79. Асноўнай формай арганізацыі пазакласнай і пазашкольнай дзейнасці ў агульнаадукацыйнай установе з’яўляюцца заняткі ў аб’яднаннях па інтарэсах.

Аб’яднанне па інтарэсах – аб’яднанне вучняў аднаго або рознага ўзросту на падставе агульнага інтарэсу да канкрэтнага накірунку дзейнасці.


80. Да аб’яднанняў па інтарэсах адносяцца гурток, клуб, секцыя, студыя, майстэрня, лабараторыя, тэатр, школа юных, навуковае таварыства і іншыя аб’яднанні па інтарэсах.


81. Аб’яднанні па інтарэсах ствараюцца ў адпаведнасці з інтарэсамі вучняў, пажаданнямі іх законных прадстаўнікоў, а таксама з улікам магчымасцей агульнаадукацыйнай установы, устаноў, якія забяспечваюць пазашкольнае выхаванне і навучанне.


82. Змест дзейнасці аб’яднання па інтарэсах вызначаецца кіраўніком гуртка, клуба, секцыі, студыі, майстэрні, лабараторыі, тэатра, школы юных, навуковага таварыства і іншых аб’яднанняў па інтарэсах, якія прадугледжаны статутам агульнаадукацыйнай установы, з улікам навучальна-выхаваўчых праграм.


83. Заняткі ў аб’яднаннях па інтарэсах вядуцца па навучальна-выхаваўчых праграмах, зацверджаных Міністэрствам адукацыі Рэспублікі Беларусь.


У асобных выпадках у агульнаадукацыйнай установе па некаторых профілях дзейнасці аб’яднанняў па інтарэсах праграмы могуць быць складзены іх кіраўнікамі, творчымі, навуковымі, педагагічнымі работнікамі, якія ўзгадняюцца педагагічным саветам і зацвярджаюцца кіраўніком агульнаадукацыйнай установы.


84. Напаўняльнасць аб’яднанняў па інтарэсах, асаблівасці іх работы такія ж, як і пры арганізацыі дзейнасці аб’яднанняў па інтарэсах ва ўстановах, якія забяспечваюць пазашкольнае выхаванне і навучанне.


85. Аб’яднанні па інтарэсах фарміруюцца на падставе заяў вучняў (іх законных прадстаўнікоў) на імя кіраўніка агульнаадукацыйнай установы, а таксама з улікам здароўя вучняў.


86. Дзейнасць аб’яднанняў па інтарэсах ажыццяўляецца па раскладзе, які зацвярджаецца кіраўніком агульнаадукацыйнай установы.

87. Аб’яднанні па інтарэсах у агульнаадукацыйных установах могуць быць арганізаваны ўстановамі, якія забяспечваюць пазашкольнае выхаванне і навучанне, у парадку і ва ўмовах, якія вызначаны заканадаўствам Рэспублікі Беларусь.


88. Агульнаадукацыйная ўстанова ў працэсе ажыццяўлення пазакласнай і пазашкольнай дзейнасці можа праводзіць конкурсы, фестывалі, форумы, алімпіяды, спаборніцтвы, злёты, канферэнцыі, выставы, экспедыцыі, паходы і іншыя мерапрыемствы.
ГЛАВА 10

ПАДРЫХТОЎКА ДЗЯЦЕЙ ДАШКОЛЬНАГА ЎЗРОСТУ ДА НАВУЧАННЯ Ў АГУЛЬНААДУКАЦЫЙНАЙ УСТАНОВЕ

89. Па жаданні законных прадстаўнікоў дзяцей дашкольнага ўзросту, у тым ліку дзяцей, якія не наведваюць дашкольныя ўстановы, у агульнаадукацыйнай установе можа ажыццяўляцца падрыхтоўка іх дзяцей да навучання на I ступені агульнай сярэдняй адукацыі.


90. Падрыхтоўка дзяцей дашкольнага ўзросту да навучання на I ступені агульнай сярэдняй адукацыі ажыццяўляецца ў агульнаадукацыйнай установе на спецыяльна арганізаваных занятках з дзецьмі (далей – заняткі), а таксама праз аказанне законным прадстаўнікам дзяцей кансультацыйнай дапамогі (далей – кансультацыі).


91. Правядзенне заняткаў, кансультацый накіравана на забеспячэнне сацыялізацыі дзяцей у калектыве аднагодак і дарослых, фарміраванне асноў гатоўнасці да навучання на I ступені агульнай сярэдняй адукацыі.

Заняткі і кансультацыі праводзяцца ў адпаведнасці з вучэбным планам і па вучэбнай праграме, зацверджаных Міністэрствам адукацыі Рэспублікі Беларусь.


92. Для правядзення заняткаў фарміруюцца групы, напаўняльнасць якіх складае не больш за 20 дзяцей.


93. Заняткі і кансультацыі праводзяцца ў час канікул, у тым ліку і летніх канікул.


Тэрміны і працягласць іх правядзення, колькасць груп вызначаюцца агульнаадукацыйнай установай.


94. Расклад заняткаў, правядзення кансультацый зацвярджаецца кіраўніком агульнаадукацыйнай установы і даводзіцца да ведама законных прадстаўнікоў дзяцей.


95. Заняткі, кансультацыі праводзяць педагагічныя работнікі агульнаадукацыйнай установы ў межах іх працоўнага часу з улікам устаноўленага аб’ёму педагагічнай работы.

ГЛАВА 11

АГУЛЬНЫЯ ПАТРАБАВАННІ ДА ПРЫЁМУ, ПЕРАВОДУ І АДЛІЧЭННЮ ВУЧНЯЎ АГУЛЬНААДУКАЦЫЙНЫХ УСТАНОЎ


96. Кожны грамадзянін мае права звярнуцца за атрыманнем адукацыі ў любую агульнаадукацыйную ўстанову, якая павінна разглядзець зварот у адпаведнасці з правіламі прыёму. 
 
Прыём дзяцей у агульнаадукацыйную ўстанову, за выключэннем прыёму ў гімназію, гімназію-каледж мастацтваў, лінгвістычную гімназію-каледж, ліцэй, ажыццяўляецца без уступных іспытаў.


97. У I клас дзяржаўных агульнаадукацыйных устаноў, за выключэннем сярэдніх школ-каледжаў мастацтваў, школ-інтэрнатаў, санаторных школ-інтэрнатаў, якія размешчаны ў гарадах і пасёлкаў гарадскога тыпу, якія з’яўляюцца цэнтрамі раёнаў, прымаюцца ў першую чаргу дзеці, якія пражываюць на тэрыторыі мікрараёнаў, замацаваных за гэтымі агульнаадукацыйнымі установамі рашэннямі гарадскіх, раённых выканаўчых камітэтаў і мясцовых адміністрацый. 

Дзеці, якія не пражываюць на тэрыторыі мікрараёнаў, якія замацаваны за гэтымі агульнаадукацыйнымі установамі, могуць быць залічаны ў гэтыя агульнаадукацыйныя ўстановы пры наяўнасці ў іх свабодных вучнёўскіх месцаў. Залічэнне на свабодныя вучнёўскія месцы агульнаадукацыйныя ўстановы  ажыцяўляюць у парадку чарговасці падачы заявы законнымі прадстаўнікамі вучняў.

У I клас дзяржаўных агульнаадукацыйных устаноў, за выключэннем сярэдніх школ-каледжаў мастацтваў, школ-інтэрнатаў, санаторных школ-інтэрнатаў, якія размешчаны ў сельскіх населеных пунктах і пасёлках гарадскога тыпу, якія не з’яўляюцца цэнтрам раёнаў, прымаюцца дзеці, якія пражываюць на тэрыторыі населеных пунктаў, замацаваных за гэтымі агульнаадукацыйнымі установамі рашэннямі сельскіх (пасялковых) выканаўчых камітэтаў 

98. Прыём у школу-інтэрнат, санаторную школу-інтэрнат, вячэрнюю (зменную) школу, гімназію, гімназію-каледж мастацтваў, лінгвістычную гімназію-каледж, сярэднюю школу-каледж мастацтваў, ліцэй ажыццяўляецца ў адпаведнасці з плануемым іх заснавальнікамі кантынгентам вучняў (далей – кантрольныя лічбы прыёму).

Кантрольныя лічбы прыёму плануюцца з улікам напаўняльнасці класаў і колькасці вучнёўскіх месцаў.

99. Прыём дзяцей у I клас ажыццяўляецца з шасці гадоў або больш старэйшага ўзросту.

100. Для прыёму дзяцей ў I клас у агульнаадукацыйную ўстанову законныя прадстаўнікі ў перыяд з 1 чэрвеня па 28 жніўня падаюць заяву на імя кіраўніка агульнаадукацыйнай установы і прадастаўляюць наступныя дакументы:

копію пасведчання аб нараджэнні дзіцяці;


даведку аб стане здароўя дзіцяці.


101. Рашэнне аб залічэнні дзяцей у агульнаадукацыйную ўстанову для навучання ў I класе афармляецца загадам кіраўніка агульнаадукацыйнай установы не пазней за 31 жніўня і даводзіцца да іх законных прадстаўнікоў.

102. Прыём у парадку пераводу вучня з адной агульнаадукацыйнай установы ў іншую для навучання ў адпаведным класе на I і II ступенях агульнай сярэдняй адукацыі, за выключэннем гімназіі, гімназіі-каледжа мастацтваў, лінгвістычнай гімназіі-каледжа, ліцэя, ажыццяўляецца на падставе заявы яго законных прадстаўнікоў.


Агульнаадукацыйная ўстанова, дзе навучаўся вучань, не павінна перашкаджаць пераводу вучня ў іншую агульнаадукацыйную ўстанову.

103. Для залічэння ў агульнаадукацыйную ўстанову ў парадку пераводу, за выключэннем гімназіі, гімназіі-каледжа мастацтваў, лінгвістычнай гімназіі-каледжа, ліцэя, законныя прадстаўнікі вучня разам з заявай на імя кіраўніка агульнаадукацыйнай установы прадастаўляюць наступныя дакументы:


асабовую картку вучня;

даведку аб стане здароўя дзіцяці.


104. Рашэнне аб залічэнні вучня ў агульнаадукацыйную ўстанову ў парадку пераводу для навучання ў адпаведным класе афармляецца загадам кіраўніка агульнаадукацыйнай установы не пазней за тры дні з дня падачы заявы і даводзіцца да законных прадстаўнікоў вучня.


105. Прыём асоб у агульнаадукацыйныя ўстановы для навучання ў адпаведным класе на III ступені агульнай сярэдняй адукацыі, за выключэннем прыёму ў ліцэй, ажыццяўляецца на падставе заявы на імя кіраўніка агульнаадукацыйнай установы і наступных дакументаў:


пасведчання аб агульнай базавай адукацыі;


даведкі аб паспяховасці, даведкі аб навучанні (акадэмічнай даведкі) – для асоб, адлічаных з устаноў, якія забяспечваюць атрыманне прафесіянальна-тэхнічнай або сярэдняй спецыяльнай адукацыі;


даведкі аб стане здароўя дзіцяці.


106. Рашэнне аб залічэнні асоб у агульнаадукацыйныя ўстановы для навучання ў адпаведным класе на III ступені агульнай сярэдняй адукацыі афармляецца загадам кіраўніка агульнаадукацыйнай установы не пазней за 31 жніўня, а асоб, адлічаных з устаноў, якія забяспечваюць атрыманне прафесіянальна-тэхнічнай або сярэдняй спецыяльнай адукацыі, не пазней трох дзён з дня падачы заявы і даводзіцца да іх законных прадстаўнікоў.


107. Перавод вучняў у iншыя агульнаадукацыйныя ўстановы ў выпадку рэарганізацыі, ліквідацыі або адмовы ў дзяржаўнай акрэдытацыі агульнаадукацыйнай установы, забяспечваецца заснавальнікам са згоды законных прадстаўнiкоў вучняў i па ўзгадненнi з агульнаадукацыйнымі установамі, у якія пераводзяцца вучнi.

108. Вучні адлічваюцца з агульнаадукацыйнай установы:


у сувязі з завяршэннем навучання ў агульнаадукацыйнай установе;

у сувязі з пераводам у іншыя агульнаадукацыйныя ўстановы або ва ўстановы, якія забяспечваюць атрыманне прафесіянальна-тэхнічнай, сярэдняй спецыяльнай адукацыі;


па асабістым жаданні ў сувязі з пераходам на самастойную форму атрымання адукацыі;


за непаспяховасць, сістэматычнае парушэнне вучэбнай дысцыпліны і правілаў унутранага распарадку агульнаадукацыйнай установы пры навучанні на III ступені агульнай сярэдняй адукацыі.


109. Рашэнне аб адлічэнні вучняў з агульнаадукацыйнай установы на падставах, якія вызначаны абзацами другім і пятым пункта 108 гэтага Палажэння, прымаецца педагагічным саветам агульнаадукацыйнай установы.


Рашэнне педагагічнага савета агульнаадукацыйнай установы аб адлічэнні з III ступені агульнай сярэдняй адукацыі непаўналетняга вучня за непаспяховасць, сістэматычнае парушэнне вучэбнай дысцыпліны і правілаў унутранага распарадку агульнаадукацыйнай установы прымаецца па ўзгадненні з адпаведнай тэрытарыяльнай камісіяй па справах непаўналетніх. 

Рашэнне педагагічнага савета агульнаадукацыйнай установы аб адлічэнні з III ступені агульнай сярэдняй адукацыі дзіцяці-сіроты і дзіцяці, які застаўся без апекі бацькоў, за непаспяховасць, сістэматычнае парушэнне вучэбнай дысцыпліны і правілаў унутранага распарадку агульнаадукацыйнай установы  прымаецца па ўзгадненні з органам апекі і папячыцельства па месцы жыхарства вучня.

110. Адлічэнне вучняў з агульнаадукацыйнай установы афармляецца загадам яе кіраўніка з указаннем падставы і даводзіцца да законных прадстаўнікоў вучняў, аддзелаў (упраўленняў) адукацыі мясцовых выканаўчых і распарадчых органаў, на тэрыторыі якіх знаходзіцца агульнаадукацыйная ўстанова.

ГЛАВА 12

АСАБЛІВАСЦІ ФУНКЦЫЯНАВАННЯ ПАЧАТКОВАЙ ШКОЛЫ
111. Пачатковая школа – агульнаадукацыйная ўстанова, якая ажыццяўляе навучанне і выхаванне на І ступені агульнай сярэдняй адукацыі і функцыянуе ў складзе I – IV класаў.

112. Па рашэнні заснавальніка ў пачатковай школе могуць стварацца, пачынаючы з I класа:


класы, у якіх ажыццяўляецца вывучэнне на павышаным узроўні вучэбнага прадмета ”Замежная мова“;
класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці;

класы, у якіх ажыццяўляецца вывучэнне спецыяльных вучэбных прадметаў спартыўнай накіраванасці.

113. Па рашэнні мясцовага выканаўчага і распарадчага органа навучанне і выхаванне вучняў I класаў, пры наяўнасці ўмоў – іншых класаў пачатковай школы можа быць арганізавана на базе дашкольнай установы. 

114. Вучні I класаў уваходзяць у склад дзіцячага калектыву дашкольнай установы. Іх рэжым дня з’яўляецца састаўной часткай агульнага рэжыму дня дашкольнай установы.

115. Кожны дзень прыём вучняў I класаў у дашкольную ўстанову, як і іншых узроставых груп, а таксама арганізацыя іх дзейнасці пасля завяршэння адукацыйнага працэсу ажыццяўляюцца ў адпаведнасці з рэжымам дня дашкольнай установы. 

Адукацыйны працэс у I класах ажыццяўляюць педагагічныя работнікі пачатковай школы, астатні час дня з вучнямі I класаў працуюць педагагічныя работнікі дашкольнай установы.

116. У перыяд канікул, у тым ліку дадатковых і летніх, вучні I класаў могуць наведваць дашкольную ўстанову на агульных падставах.

117. Плата за харчаванне вучняў I класа ў дашкольнай установе ажыццяўляецца ў адпаведнасці з заканадаўствам Рэспублікі Беларусь. 

118. Арганізацыя навучання і выхавання вучняў II – IV класаў на базе дашкольных устаноў ажыццяўляецца ў адпаведнасці з рэжымам дня пачатковай школы. Адукацыйный працэс у гэтых класах ажыццяўляюць педагагічныя работнікі агульнаадукацыйнай установы.

119. Вучні, якія закончылі пачатковую школу і атрымалі агульную пачатковую адукацыю, працягваюць навучанне ў агульнаадукацыйнай установе, якая ажыццяўляе навучанне і выхаванне на ІІ ступені агульнай сярэдняй адукацыі.

ГЛАВА 13

АСАБЛІВАСЦІ ФУНКЦЫЯНАВАННЯ БАЗАВАЙ ШКОЛЫ
120. Базавая школа – агульнаадукацыйная ўстанова, якая ажыццяўляе навучанне і выхаванне на І і ІІ ступенях агульнай сярэдняй адукацыі і функцыянуе ў складзе I – Х класаў.

121. Па рашэнні заснавальніка ў базавай школе могуць стварацца:

класы, у якіх ажыццяўляецца вывучэнне на павышаным узроўні вучэбнага прадмета ”Замежная мова“, пачынаючы з I класа;
класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці, пачынаючы як з I, так і з V класа;

класы, у якіх ажыццяўляецца вывучэнне спецыяльных вучэбных прадметаў спартыўнай накіраванасці, пачынаючы як з I, так і з V класа;

класы, у якіх ажыццяўляецца вывучэнне на павышаным і (або) паглыбленым узроўнях вучэбнага прадмета ”Замежная мова“, пачынаючы з V класа; 

классы, у якіх ажыццяўляецца вывучэнне на павышаным узроўні вучэбнага прадмета ”Працоўнае навучанне“, пачынаючы з V класа;

класы, у якіх ажыццяўляецца вывучэнне на павышаным і паглыбленым узроўнях іншых вучэбных прадметаў, пачынаючы з VIII класа.

122. Вучні, якія вывучалі вучэбны прадмет ”Замежная мова“ на павышаным узроўні ў I – IV класах, могуць, пачынаючы з V класа, працягваць яго вывучэнне на павышаным або паглыбленым узроўнях.

123. Па рашэнні мясцовага выканаўчага і распарадчага органа навучанне і выхаванне вучняў I класаў, пры наяўнасці ўмоў – II – IV класаў базавай школы можа быць арганізавана на базе дашкольных устаноў.

124. Арганізацыя навучання і выхавання вучняў I – IV класаў на базе дашкольных устаноў ажыццяўляецца ў парадку і на ўмовах, азначаных у пунктах 114– 118 гэтага Палажэння.

ГЛАВА 14

АСАБЛІВАСЦІ ФУНКЦЫЯНАВАННЯ СЯРЭДНЯЙ ШКОЛЫ
125. Сярэдняя школа – агульнаадукацыйная ўстанова, якая ажыццяўляе навучанне і выхаванне на І, ІІ і ІІІ ступенях агульнай сярэдняй адукацыі і функцыянуе ў складзе I – ХІІ класаў. 

126. Па рашэнні заснавальніка ў сярэдняй школе могуць стварацца:
классы, у якіх ажыццяўляецца вывучэнне на павышаным узроўні вучэбнага прадмета ”Замежная мова“, пачынаючы з I класа;

класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці, пачынаючы як з I, так і з V класа;

класы, у якіх ажыццяўляецца вывучэнне спецыяльных вучэбных прадметаў спартыўнай накіраванасці, пачынаючы як з I, так і з V класа;

класы, у якіх ажыццяўляецца вывучэнне на павышаным і (або) паглыбленым узроўнях вучэбнага прадмета ”Замежная мова“, пачынаючы з V класа; 

класы, у якіх ажыццяўляецца вывучэнне на павышаным узроўні вучэбнага прадмета ”Працоўнае навучанне“, пачынаючы з V класа;

класы, у якіх ажыццяўляецца вывучэнне на павышаным і паглыбленым узроўнях іншых вучэбных прадметаў, пачынаючы з VIII класа;

гімназічныя класы для вучняў V – XII класаў;
ліцэйскія класы для вучняў XI – XII класаў;
класы з профільным навучаннем для вучняў XI – XII класаў;
класы, у якіх навучанне ажыццяўляецца па вучэбных планах вячэрняй (зменнай) школы, пачынаючы з ХI класа.

127. Вучні, якія вывучалі вучэбны прадмет ”Замежная мова“ на павышаным узроўні ў I – IV класах, могуць, пачынаючы з V класа, працягваць яго вывучэнне на павышаным або паглыбленым узроўнях.

128. Па рашэнні мясцовага выканаўчага і распарадчага органа навучанне і выхаванне вучняў I класаў, пры наяўнасці умоў – II – IV класаў сярэдняй школы можа быць арганізавана на базе дашкольных устаноў.

129. Арганізацыя навучання і выхавання вучняў I – IV класаў на базе дашкольных устаноў ажыццяўляецца ў парадку і на ўмовах, азначаных у пунктах 114– 118 гэтага Палажэння.

130. Па рашэнні заснавальніка ў сярэдняй школе можа ажыццяўляцца прафесійная падрыхтоўка вучняў XI – XII класаў на базе:

школьных і міжшкольных вучэбна-вытворчых майстэрняў;

школьных і міжшкольных вучэбна-вытворчых камбінатаў працоўнага навучання і прафесіянальнай арыентацыі вучняў;

устаноў адукацыі, якія забяспечваюць атрыманне прафесіянальна-тэхнічнай адукацыі.
131. Кіраўнік сярэдняй школы не мае права адмовіць у залічэнні ў ХI клас асобам, якія атрымалі агульную базавую адукацыю ў гэтай агульнаадукацыйнай установе.

ГЛАВА 15

АСАБЛІВАСЦІ ФУНКЦЫЯНАВАННЯ ВЯЧЭРНЯЙ
(ЗМЕННАЙ) ШКОЛЫ І ПАРАДАК ПРЫЁМУ Ў ЯЕ

132. Вячэрняя (зменная) школа – агульнаадукацыйная ўстанова, якая ствараецца з мэтай забеспячэння права грамадзян на атрыманне агульнай сярэдняй адукацыі, у тым ліку без адрыву ад працоўнай дзейнасці або навучання ў групах устаноў, якія забяспечваюць атрыманне прафесіянальна-тэхнічнай адукацыі, дзе не прадугледжана атрыманне агульнай сярэдняй адукацыі.

133. Магчымасць навучання ў вячэрняй (зменнай) школе не абмяжоўваецца ўзростам грамадзян.
Вячэрняя (зменная) школа можа мець у сваёй структуры вучэбна-кансультацыйныя пункты.

Парадак стварэння і дзейнасць вучэбна-кансультацыйных пунктаў вызначаюцца Міністэрствам адукацыі Рэспублікі Беларусь.

134. Вячэрняя (зменная) школа функцыянуе ў складзе ХI – XII (ХIII) класаў, а для асоб з асаблiвасцямi псiхафiзiчнага развiцця – ў складзе ХI – ХIII класаў.

135. Навучанне ў вячэрняй (зменнай) школе можа ажыцяўляцца па вочнай (дзённай і вячэрняй) і завочнай формах атрымання агульнай сярэдняй адукацыі.

136. Па рашэнні заснавальніка ў вячэрняй (зменнай) школе могуць стварацца класы з профільным навучаннем, ажыццяўляцца прафесійная падрыхтоўка вучняў.

137. Прыём у вячэрнюю (зменную) школу ажыццяўляецца з 1 чэрвеня па 30 жніўня на падставе заявы на імя кіраўніка вячэрняй (зменнай) школы з указаннем формы атрымання агульнай сярэдняй адукацыі, тэрмінаў навучання і наступных дакументаў:

пасведчання аб агульнай базавай адукацыі;
копіі пасведчання аб агульнай базавай адукацыі (для асоб, якія навучаюцца ў групах устаноў, якія забяспечваюць атрыманне прафесіянальна-тэхнічнай адукацыі, дзе не прадугледжана атрыманне агульнай сярэдняй адукацыі) і даведкі аб навучанні ва ўстанове, якая забяспечвае атрыманне прафесіянальна-тэхнічнай адукацыі.

Залічэнне ў вячэрнюю (зменную) школу афармляецца загадам яе кіраўніка не пазней за 31 жніўня.

138. Дазваляецца ажыццяўляць прыём у вячэрнюю (зменную) школу на працягу навучальнага года асоб, адлічаных з устаноў адукацыі, якія ажыццяўляюць навучанне на III ступені агульнай сярэдняй адукацыі.

139.Рашэнне аб залічэнні іх у вячэрнюю (зменную) школу для працягу навучання ў адпаведным класе прымаецца яе кіраўніком і ажыццяўляецца на працягу трох дзён з дня падачы заявы на імя кіраўніка вячэрняй (зменнай) школы і наступных дакументаў:

пасведчання аб агульнай базавай адукацыі;
даведкі аб паспяховасці - для асоб, адлічаных з устаноў, якія забяспечваюць атрыманне прафесіянальна-тэхнічнай адукацыі;

даведкі аб навучанні (акадэмічнай даведкі) - для асоб, адлічаных з устаноў, якія забяспечваюць атрыманне сярэдняй спецыяльнай адукацыі;

ведамасць адзнак па выніках бягучай (прамежкавай) атэстацыі (для асоб, адлічаных з агульнаадукацыйных устаноў).


140. Вучням, што спалучаюць атрыманне агульнай сярэдняй адукацыі ў вячэрніх (зменных) школах з працоўнай дзейнасцю, прадастаўляюцца гарантыi, устаноўленыя працоўным заканадаўствам Рэспублiкi Беларусь.

ГЛАВА 16

АСАБЛІВАСЦІ ФУНКЦЫЯНАВАННЯ ГІМНАЗІІ

І ПАРАДАК ПРЫЁМУ Ў ЯЕ

141. Гімназія – агульнаадукацыйная ўстанова, якая забяспечвае навучанне і выхаванне на II і ІІІ ступені агульнай сярэдняй адукацыі з улікам індывідуальных патрэб, здольнасцей і запытаў вучняў, садзейнічае развіццю іх творчага, інтэлектуальнага патэнцыялу, усвядомленага прафесіянальнага самавызначэння для прадаўжэння далейшай адукацыі.

142. Па рашэнні заснавальніка ў гімназіі ствараюцца:

класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці, пачынаючы з V класа;

класы, у якіх ажыццяўляецца вывучэнне на павышаным узроўні вучэбнага прадмета ”Працоўнае навучанне“ ў спалучэнні з вывучэннем вучэбнага прадмета ”Замежная мова“ на павышаным або паглыбленым узроўні, пачынаючы з V класа;

класы, у якіх ажыццяўляецца вывучэнне спецыяльных вучэбных прадметаў спартыўнай накіраванасці, пачынаючы з V класа;

класы, у якіх ажыццяўляецца вывучэнне на павышаным узроўні вучэбнага прадмета ”Замежная мова“ ў спалучэнні з вывучэннем спецыяльных вучэбных прадметаў мастацка-эстэтычнай накіраванасці агульнаэстэтычнага ўхілу;

класы, у якіх ажыццяўляецца вывучэнне на павышаным і (або) паглыбленым узроўнях вучэбнага прадмета ”Замежная мова“, пачынаючы з V класа;

класы, у якіх ажыццяўляецца вывучэнне на павышаным узроўні вучэбнага прадмета ”Працоўнае навучанне“, пачынаючы з V класа;

класы, у якіх ажыццяўляецца вывучэнне на павышаным узроўні вучэбнага прадмета ”Замежная мова“ ў спалучэнні з вывучэннем на павышаным або паглыбленым ўзроўні іншага вучэбнага прадмета, пачынаючы з VIII класа;

класы, у якіх ажыццяўляецца вывучэнне на паглыбленым узроўні вучэбнага прадмета ”Замежная мова“ ў спалучэнні з вывучэннем на павышаным узроўні іншага вучэбнага прадмета, пачынаючы з VIII класа;

класы, у якіх ажыццяўляецца вывучэнне на павышаным узроўні вучэбнага прадмета ”Працоўнае навучанне“ у спалучэнні з вывучэннем на павышаным або паглыбленым узроўні іншага вучэбнага прадмета, пачынаючы з VIII класа;

класы, у якіх ажыццяўляецца профільнае навучанне 
(далей – профільныя класы), пачынаючы з XI класа.

143. У гімназіі па рашэнні заснавальніка можа ажыццяўляцца прафесійная падрыхтоўка вучняў XI – XII класаў.

144. У гімназію маюць права паступаць вучні, якія атрымалі агульную пачатковую адукацыю.

145. Прыём у гімназію ажыццяўляецца на падставе ўступных іспытаў у адпаведнасці з кантрольнымі лічбамі прыёму ў адпаведныя класы гімназіі, якія зацвярджаюцца заснавальнікам гімназіі.

146. Для арганізацыі прыёму, фарміравання па выніках уступных іспытаў кантынгенту вучняў адпаведных класаў гімназіі ў гімназіі кожны год ствараецца прыёмная камісія.

147. Для правядзення ўступных іспытаў па кожным вучэбным прадмеце, азначаным у пункце 151 гэтага Палажэння, ствараюцца экзаменацыйныя камісіі.

148. У выпадку нязгоды з выстаўленай адзнакай пры правядзенні ўступных іспытаў ствараюцца апеляцыйныя камісіі.

149. Парадак стварэння і паўнамоцтвы прыёмнай, экзаменацыйных і апеляцыйных камісій вызначаны пунктамі 162 - 179 гэтага Палажэння.
150. Законныя прадстаўнікі вучняў у перыяд з 10 па 25 мая падаюць у прыёмную камісію гімназіі заяву на імя кіраўніка гімназіі і прадастаўляюць ў дзень правядзення першага ўступнага іспыта наступныя дакументы:

асабовую картку вучня;

даведку аб стане здароўя дзіцяці;

ведамасць гадавых адзнак з класнага журнала па спецыяльных вучэбных прадметах мастацка-эстэтычнай накіраванасці за апошні год навучання на I ступені агульнай сярэдняй адукацыі пры навучанні ў агульнаадукацыйных установах або за апошні год навучання ва ўстановах пазашкольнага выхавання і навучання, якія знаходзяцца ў падпарадкаванні Міністэрства культуры Рэспублікі Беларусь – для вучняў, якія жадаюць працягваць вывучэнне адпаведных спецыяльных вучэбных прадметаў мастацка-эстэтычнай накіраванасці;

накіраванне спартыўнай школы (цэнтра) – для вучняў, якія жадаюць працягваць вывучэнне адпаведнага спецыяльнага вучэбнага прадмета спартыўнай накіраванасці.

У заяве законныя прадстаўнікі вучняў указваюць клас адпаведнай накіраванасці, у які будуць паступаць іх дзеці.

151. У перыяд з 27 па 31 мая бягучага навучальнага года вучні здаюць тры ўступныя іспыты ў пісьмовай форме па наступных вучэбных прадметах:

”Беларуская мова“;

”Руская мова“;

”Матэматыка“ 

На правядзенне ўступных іспытаў па вучэбных прадметах, якія вызначаны першай часткай гэтага пункта, адводзіцца адна астранамічная гадзіна.

152. Пераздача ўступных іспытаў не дазваляецца. 

153. Устанаўліваюцца наступныя даты правядзення ўступных іспытаў па вучэбных прадметах, якія вызначаны пунктам 151 гэтага Палажэння:

27 мая –”Беларуская мова“;

29 мая – ”Матэматыка“;

31 мая – ”Руская мова“.

154. Для правядзення ўступных іспытаў у пісьмовай форме па вучэбных прадметах ”Беларуская мова“, ”Руская мова“ распрацоўваюцца тэксты дыктантаў, па вучэбным прадмеце ”Матэматыка“ – тэкст кантрольнай работы.

Тэксты дыктантаў і кантрольнай работы (далей – тэксты) распрацоўваюцца і зацвярджаюцца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта на падставе патрабаванняў адукацыйных стандартаў па адпаведных вучэбных прадметаў да ўзроўню падрыхтоўкі вучняў за перыяд навучання на I ступені агульнай сярэдняй адукацыі і даводзяцца ў перыяд з 20 па 23 мая да аддзелаў (упраўленняў) адукацыі мясцовых выканаўчых і распарадчых органаў у запячатаных пакетах у адпаведнасці з іх заявамі.

155. Аддзелы (упраўленні) адукацыі мясцовых выканаўчых і распарадчых органаў да 15 красавіка падаюць ва ўпраўленні адукацыі абласных выканаўчых камітэтаў, камітэт па адукацыі Мінскага гарадскога выканаўчага камітэта заяўку на тэксты для правядзення ўступных іспытаў.

156. Аддзелы (упраўленні) адукацыі мясцовых выканаўчых і распарадчых органаў даводзяць да гімназій, у тым ліку і да прыватных гімназій, якія знаходзяцца на іх тэрыторыі, у перыяд з 24 па 26 мая ў запячатаных пакетах тэксты для правядзення ўступных іспытаў.

157. На аддзелы (упраўленні) адукацыі мясцовых выканаўчых і распарадчых органаў ускладаецца адказнасць за своечасовае давядзенне тэкстаў для правядзення ўступных іспытаў да кіраўнікоў гімназій і забеспячэнне іх канфідэнцыяльнасці.

158. Пісьмовыя работы вучняў ацэньваюцца экзаменацыйнымі камісіямі ў адпаведнасці з нормамі ацэнкі вынікаў вучэбнай дзейнасці вучняў па адпаведным вучэбным прадмеце, зацверджанымі Міністэрствам адукацыі Рэспублікі Беларусь.

159. Залічэнне вучняў у гімназію ажыццяўляецца на пасяджэнні прыёмнай камісіі, на якое запрашаюцца законныя прадстаўнікі вучняў. Рашэнне прыёмнай камісіі аб залічэнні вучняў у гімназію афармляецца пратаколам. 


160. Пераважнае права на залічэнне пры роўнай агульнай колькасці балаў па выніках уступных іспытаў маюць:


вучні, якія маюць вышэйшы сярэдні бал гадавых адзнак за апошні год навучання на I ступені агульнай сярэдняй адукацыі;


вучні, якія маюць вышэйшы сярэдні бал гадавых адзнак па спецыяльных вучэбных прадметах мастацка-эстэтычнай накіраванасці за апошні год навучання на I ступені агульнай сярэдняй адукацыі пры навучанні ў агульнаадукацыйных установах або за апошні год навучання ва ўстановах пазашкольнага выхавання і навучання, якія знаходзяцца ў падпарадкаванні Міністэрства культуры Рэспублікі Беларусь (для вучняў, якія жадаюць працягваць вывучэнне адпаведных спецыяльных вучэбных прадметаў мастацка-эстэтычнай накіраванасці).

161. Загад аб залічэнні вучняў у гімназію афармляецца яе кіраўніком на падставе пратакола рашэння прыёмнай камісіі гімназіі не пазней за 5 чэрвеня.

У трохдзённы тэрмін рашэнне аб залічэнні вучняў у гімназію даводзіцца да ведама законных прадстаўнікоў вучняў.

162. Састаў прыёмнай камісіі, тэрмін яе паўнамоцтваў вызначаецца кожны год педагагічным саветам гімназіі і зацвярджаецца загадам яе кіраўніка (старшыня прыёмнай камісіі). 

У састаў прыёмнай камісіі ўваходзяць: намеснік кіраўніка гімназіі па асноўнай дзейнасці (намеснік старшыні прыёмнай камісіі), сакратар прыёмнай камісіі, члены прыёмнай камісіі з ліку спецыялістаў, якія ажыццяўляюць навучанне вучняў па адпаведных вучэбных прадметах.

163. Для правядзення ўступных іспытаў за тры тыдні да іх пачатку з ліку педагагічных работнікаў гімназіі ствараюцца экзаменацыйныя камісіі па кожным вучэбным прадмеце, па якім праводзіцца ўступны іспыт, саставы якіх зацвярджаюцца загадам кіраўніка гімназіі і ў сваёй дзейнасці падпарадкоўваюцца прыёмнай камісіі.

164. Для разгляду пісьмовых заяў законных прадстаўнікоў вучняў аб пераглядзе вынікаў здачы ўступных іспытаў (далей – апеляцыя) на тэрмін правядзення ўступных іспытаў рашэннем старшыні прыёмнай камісіі ствараюцца апеляцыйныя камісіі, якія ўзначальваюць старшыні экзаменацыйных камісій.

165. Рашэнні прыёмнай камісіі прымаюцца большасцю галасоў пры наяўнасці не менш за дзве трэці саставу і афармляюцца пратаколам, які падпісваецца старшынёй і сакратаром прыёмнай камісіі.

166. Размеркаванне абавязкаў старшынь экзаменацыйных камісій, сакратара прыёмнай камісіі зацвярджаецца старшынёй прыёмнай камісіі.

167. Прыёмная камісія ў тэрміны сваіх паўнамоцтваў:

167.1. ажыццяўляе прыём дакументаў ад законных прадстаўнікоў вучняў, іх рэгістрацыю і захоўванне;

167.2. вызначае парадак падачы і разгляду апеляцый і знаёміць з ім законных прадстаўнікоў вучняў да пачатку ўступных іспытаў;

167.3. ажыццяўляе фарміраванне экзаменацыйных і апеляцыйных камісій, кантроль за іх дзейнасцю;

167.4. разглядае апеляцыі ў адпаведнасці з патрабаваннямі пунктаў 175 – 177 гэтага Палажэння;

167.5. вызначае колькасны састаў груп вучняў для здачы ўступных іспытаў і колькасны састаў экзаменацыйных камісій у час правядзення ўступнага іспыту;

167.6. прымае рашэнне аб залічэнні вучняў у гімназію.

168. Парадак правядзення ўступнага іспыту і рэкамендацыі па выкананні прапанаваных заданняў даводзяцца да ведама вучняў у аўдыторыі перад пачаткам ўступнага іспыту.

169. Шыфроўку пісьмовых работ вучняў праводзіць сакратар прыёмнай камісіі (або па даручэнні старшыні прыёмнай камісіі іншыя члены прыемнай камісіі) у прысутнасці старшыні прыёмнай камісіі. Пасля шыфроўкі тытульныя лісты захоўваюцца ў сейфе старшыні прыёмнай камісіі.

170. Праверка пісьмовых работ вучняў пад шыфрам без указання прозвішча вучня праводзіцца экзаменацыйнай камісіяй у памяшканні гімназіі пасля завяршэння ўступнага іспыту.

171. Правераныя пісьмовыя работы з адзнакамі і подпісамі старшыні і членаў экзаменацыйнай камісіі перадаюцца старшынёй экзаменацыйнай камісіі сакратару прыёмнай камісіі, які нясе адказнасць за іх захаванне.

Правераныя пісьмовыя работы з адзнакамі і подпісамі членаў экзаменацыйнай камісіі дэшыфруе старшыня прыёмнай камісіі (або па яго даручэнні сакратар прыемнай камісіі).

172. Вынікі ацэньвання пісьмовых работ пасля іх дэшыфроўкі, старшыні экзаменацыйных камісій ўносяць у пратаколы ўступных іспытаў. Пратакол падпісваецца старшынёй і членамі экзаменацыйнай камісіі.

173. Адзнакі, атрыманыя вучнямі на ўступных іспытах, абвяшчаюцца на наступны дзень пасля іх правядзення.

174. Вучань у прысутнасці яго законных прадстаўнікоў можа азнаёміцца са сваёй пісьмовай работай незалежна ад атрыманай адзнакі на падставе пісьмовай заявы, якая падаецца на імя старшыні экзаменацыйнай камісіі ў дзень абвяшчэння вынікаў уступнага іспыту.

175. У выпадку нязгоды з выстаўленай адзнакай вучань, законныя прадстаўнікі вучня маюць права падаць апеляцыю на імя старшыні прыёмнай камісіі.

Вынікі разгляду апеляцыі паведамляюцца законным прадстаўнікам вучня не пазней, чым на наступны працоўны дзень пасля яе падачы. 

176. Разгляд апеляцыі ажыццяўляе апеляцыйная камісія ў складзе старшыні і двух членаў экзаменацыйнай камісіі, якія не правяралі дадзеную пісьмовую работу.

Пры ўзнікненні рознагалоссяў паміж членамі апеляцыйнай камісіі праводзіцца галасаванне і адзнака зацвярджаецца большасцю галасоў.

177. Пры неабходнасці змянення адзнакі (як у выпадку яе павышэння, так і зніжэння) складаецца пратакол рашэння апеляцыйнай камісіі, з якім законныя прадстаўнікі вучня знаёмяцца пад подпіс.

178. На падставе пратакола рашэння апеляцыйнай камісіі, азначанага ў пункце 177 гэтага Палажэння, канчатковыя адзнакі ўносяцца ў пісьмовыя работы вучня і ў пратаколы ўступных іспытаў.

179. Для вырашэння прыёмнай камісіяй пытання аб залічэнні вучняў у гімназію сакратаром прыёмнай камісіі запаўняецца ведамасць, у якую ўносяцца адзнакі, атрыманыя вучнямі на ўступных іспытах, сярэдні бал іх гадавых адзнак за апошні год навучання на I ступені агульнай сярэдняй адукацыі, гадавыя адзнакі па адпаведных спецыяльных вучэбных прадметах мастацка-эстэтычнай накіраванасці.

180. Вучні, якія не залічаны ў гімназію, працягваюць навучанне ў агульнаадукацыйных установах, дзе яны навучаліся раней, або ў іншых агульнаадукацыйных установах на агульных падставах.

Прыёмная камісія гімназіі выдае гэтым вучням асабовую картку вучня, даведку аб стане здароўя дзіцяці, якія яны вяртаюць у агульнаадукацыйную ўстанову, дзе навучаліся раней, або прадстаўляюць у іншую агульнаадукацыйную ўстанову для працягу навучання на II ступені агульнай сярэдняй адукацыі.

181. Дазваляецца па рашэнні ўпраўленняў адукацыі абласных выканаўчых камітэтаў, камітэта па адукацыі Мінскага гарадскога выканаўчага камітэта ў перыяд з 21 па 28 жніўня праводзіць ўступныя іспыты ў гімназіі для вучняў, якія не з’явіліся на ўступныя іспыты па ўважлівых прычынах (хвароба або іншыя непрадбачаныя абставіны, што пацверджаны дакументальна), толькі пры наяўнасці ў іх свабодных вучнёўскіх месцаў.

182. Пры наяўнасці свабодных вучнёўскіх месцаў у гімназіі, пачынаючы з VI класа, гімназія можа праводзіць дадатковы прыём вучняў на падставе ўступных іспытаў, парадак правядзення якіх вызначаецца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта.

183. Дазваляецца на працягу навучальнага года пры наяўнасці свабодных вучнёўскіх месцаў у адпаведных класах гімназіі прымаць вучняў у парадку пераводу з іншых гімназій.

184. Вучні гімназіі, якія завяршылі навучанне на II ступені агульнай сярэдняй адукацыі і атрымалі агульную базавую адукацыю, маюць права працягваць навучанне ў профільных класах гэтай гімназіі без праходжання ўступных іспытаў.

Залічэнне ў гімназію для прадаўжэння навучання ў профільных класах ажыццяўляецца ў парадку, вызначаным Міністэрствам адукацыі Рэспублікі Беларусь.

ГЛАВА 17

АСАБЛІВАСЦІ ФУНКЦЫЯНАВАННЯ ЛІЦЭЯ

І ПАРАДАК ПРЫЁМУ Ў ЯГО

185. Ліцэй – агульнаадукацыйная ўстанова, якая забяспечвае профільнае навучанне на ІІІ ступені агульнай сярэдняй адукацыі з улікам індывідуальных патрэб, здольнасцей і запытаў вучняў, напрамкамі іх прафесіянальнага самавызначэння.

186. Ліцэй фукцыянуе ў складзе XI – XII класаў.

187. Профілі навучання ў ліцэі вызначаюцца яго заснавальнікам у парадку, вызначаным Міністэрствам адукацыі Рэспублікі Беларусь.

188. У ліцэі па рашэнні заснавальніка можа ажыццяўляцца прафесійная падрыхтоўка вучняў.

189. У ліцэй маюць права паступаць асобы, якія атрымалі агульную базавую адукацыю.

190. Прыём у ліцэй ажыццяўляецца на падставе ўступных іспытаў згодна з кантрольнымі лічбамі прыёму ў класы з адпаведнымі профілямі навучання, якія зацвярджаюцца заснавальнікам ліцэя.

191. Без уступных іспытаў у ліцэй залічваюцца пераможцы (дыпломы І, ІІ, ІІІ ступені) заключнага этапа рэспубліканскай алімпіяды па вучэбных прадметах, праведзенай Міністэрствам адукацыі Рэспублікі Беларусь у навучальным годзе, які завяршыўся ў год прыёму, пры паступленні ў класы з адпаведнымі профілямі навучання, для якіх дадзены вучэбны прадмет вызначаны вучэбным прадметам для здачы ўступнага іспыту.

192. Без уступных іспытаў у ліцэй для навучання ў класах мастацка-эстэтычнага профілю залічваюцца пераможцы рэспубліканскіх творчых конкурсаў і фестываляў, алімпіяд па прадметах культуры і мастацтва, праведзеных Міністэрствам культуры Рэспублікі Беларусь у навучальным годзе, які завяршыўся ў год прыёму, ў адпаведнасці з палажэннямі, зацверджанымі Міністэрствам культуры Рэспублікі Беларусь па ўзгадненні з Міністэрствам адукацыі Рэспублікі Беларусь.

193. Для арганізацыі прыёму, фарміравання па выніках уступных іспытаў кантынгенту вучняў у адпаведных класах з профільным навучаннем у ліцэі кожны год ствараецца прыёмная камісія.

194. Для правядзення ўступных іспытаў па кожным вучэбным прадмеце, па якім праводзяцца ўступныя іспыты, ствараюцца экзаменацыйныя камісіі.

195. У выпадку нязгоды з выстаўленай адзнакай пры правядзенні ўступных іспытаў ствараюцца апеляцыйныя камісіі.

196. Парадак стварэння і паўнамоцтвы прыёмнай, экзаменацыйных і апеляцыйных камісій вызначаны пунктамі 213 – 230 гэтага Палажэння.

197. Асобы, якія жадаюць паступіць у ліцэй (далей – асобы), падаюць у прыёмную камісію ліцэя заяву на імя кіраўніка ліцэя і наступныя дакументы:

пасведчанне аб агульнай базавай адукацыі;

даведку аб стане здароўя дзіцяці;

У заяве ўказваецца абраны профіль навучання.

198. У перыяд з 15 да 20 чэрвеня бягучага навучальнага года асобы здаюць два ўступныя іспыты. Вучэбныя прадметы, па якіх яны здаюць уступныя іспыты, вызначаюцца ліцэем у адпаведнасці з профілямі навучання.

199. Пераздача ўступных іспытаў не дазваляецца.

200. Уступныя іспыты могуць праводзіцца ў пісьмовай, вуснай формах, а таксама ў спалучэнні вуснай і практычнай форм.

201. Даты правядзення ўступных іспытаў па канкрэтных вучэбных прадметах, а таксама форма іх правядзення вызначаюцца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта да 1 красавіка.

202. Расклад уступных іспытаў не пазней, чым за тыдзень да пачатку іх правядзення, зацвярджаецца кіраўніком ліцэя і даводзіцца да ведама асоб, якія жадаюць паступаць у ліцэй. Прозвішчы членаў экзаменацыйных камісій у раскладзе не ўказваюцца. Для кожнай групы ў дзень праводзіцца адзін уступны іспыт. Працягласць перапынку паміж уступнымі іспытамі павінна складаць адзін або больш каляндарных дзён.

203. Уступныя іспыты ў пісьмовай форме праводзяцца па тэкстах, у вуснай форме, а таксама ў спалучэнні вуснай і практычнай форм – па білетах, якія распрацоўваюцца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта на падставе патрабаванняў адукацыйных стандартаў па адпаведных вучэбных прадметах (базавы ўзровень вывучэння з элементамі павышанага ўзроўня, якія не павіны перавышаць 40%), вучэбных праграм па спецыяльных вучэбных прадметах мастацка-эстэтычнай накіраванасці да ўзроўню падрыхтоўкі вучняў за перыяд навучання на II ступені агульнай сярэдняй адукацыі.

Тэксты і білеты зацвярджаюцца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта і даводзяцца да аддзелаў (упраўленняў) адукацыі мясцовых выканаўчых і распарадчых органаў у адпаведнасці з іх заявамі ў запячатаных пакетах:

білеты – у перыяд з 10 да 15 мая;

тэксты – у перыяд з 1 да 5 чэрвеня.

204. Практычныя заданні, якія прадугледжаны білетамі, зацверджанымі ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта, распрацоўваюцца экзаменацыйнымі камісіямі ліцэя і зацвярджаюцца старшынёй прыёмнай камісіі ліцэя не пазней, чым за тыдзень да пачатку ўступных іспытаў.

205. Аддзелы (упраўленні) адукацыі мясцовых выканаўчых і распарадчых органаў да 15 красавіка на падставе заяў ліцэяў падаюць ва ўпраўленні адукацыі абласных выканаўчых камітэтаў, камітэт па адукацыі Мінскага гарадскога выканаўчага камітэта заяўку на адпаведныя тэксты і білеты.

206. Аддзелы (упраўленні) адукацыі мясцовых выканаўчых і распарадчых органаў даводзяць да ліцэяў у запячатаных пакетах:

білеты – у перыяд з 20 да 25 мая;

тэксты – у перыяд з 10 да 14 чэрвеня.

На аддзелы (упраўленні) адукацыі мясцовых выканаўчых і распарадчых органаў ускладаецца адказнасць за своечасовае давядзенне тэкстаў і білетаў для правядзення ўступных іспытаў да кіраўнікоў ліцэяў і забеспячэнне іх канфідэнцыяльнасці.

207. Ліцэй незалежна ад яго падпарадкаванасці і форм уласнасці да 1 красавіка падае ў аддзел (упраўленне) адукацыі мясцовых выканаўчых і распарадчых органаў па месцы знаходжання ліцэя заяўку на адпаведныя тэксты і білеты для правядзення ўступных іспытаў.

208. На правядзенне ўступных іспытаў у пісьмовай форме па вучэбных прадметах ”Беларуская мова“ і ”Руская мова“ прадугледжваецца адна астранамічная гадзіна, па іншых вучэбных прадметах – не больш за чатыры астранамічныя гадзіны.

Асобы, якія не паспелі выканаць у вызначаны час пісьмовыя работы, аддаюць іх разам з чарнавіком экзаменацыйнай камісіі незакончанымі. 

209. Для падрыхтоўкі да ўступнага іспыту, які праводзіцца па білетах, адводзіцца не больш за 30 хвілін. 

Пры падрыхтоўцы асоба абавязкова робіць запісы ў лісце адказу са штампам ліцэя, а члены экзаменацыйнай камісіі адзначаюць правільнасць і паўнату адказаў на тэарэтычныя пытанні і практычныя заданні білета, а таксама дадатковыя пытанні, якія запісваюцца ў ліст адказу. Дадатковыя пытанні павінны насіць удакладняючы характар і не выходзіць за межы тэарэтычных пытанняў і практычных заданняў білета.

Пры падрыхтоўцы да адказу па спецыяльным вучэбным прадмеце мастацка-эстэтычнай накіраванасці асоба абавязкова робіць запісы ў лісце адказу па тэарэтычных пытаннях. Члены экзаменацыйнай камісіі адзначаюць правільнасць і паўнату адказаў на тэарэтычныя пытанні, правільнасць і паўнату выканання практычнага задання.

210. Пісьмовыя работы і адказы па білетах ацэньваюцца экзаменацыйнымі камісіямі ў адпаведнасці з нормамі ацэнкі вынікаў вучэбнай дзейнасці вучняў па адпаведным вучэбным прадмеце, якія зацвярджаюцца Міністэрствам адукацыі Рэспублікі Беларусь.

211. Залічэнне асоб ў склад вучняў ліцэя ажыццяўляецца на пасяджэнні прыёмнай камісіі, на якое запрашаюцца асобы і іх законныя прадстаўнікі. Рашэнне прыёмнай камісіі аб залічэнні асоб у склад вучняў ліцэя афармляецца пратаколам. 


Пераважнае права на залічэнне пры роўнай агульнай колькасці балаў у парадку пералічэння маюць:

пераможцы трэцяга этапа (дыпломы І, ІІ, ІІІ ступені) рэспубліканскай алімпіяды па вучэбных прадметах, праведзенай Міністэрствам адукацыі ў навучальным годзе, які завяршыўся ў год прыёму, пры паступленні ў класы з адпаведнымі профілямі навучання, для якіх дадзены вучэбны прадмет вызначаны вучэбным прадметам для здачы ўступнага іспыту;


асобы, якія маюць вышэйшы сярэдні бал пасведчання аб агульнай базавай адукацыі;


асобы, якія маюць вышэйшы бал па тых вучэбных прадметах, па якіх яны здаюць уступныя іспыты.

212. Загад аб залічэнні ў склад вучняў ліцэя афармляецца яго кіраўніком на падставе пратакола рашэння прыёмнай камісіі ліцэя не пазней за 1 ліпеня.

У трохдзённы тэрмін рашэнне аб залічэнні ў склад вучняў ліцэя даводзіцца да ведама асоб і іх законных прадстаўнікоў.

213. Састаў прыёмнай камісіі, тэрмін яе паўнамоцтваў вызначаецца кожны год педагагічным саветам ліцэя і зацвярджаецца загадам яго кіраўніка (старшыня прыёмнай камісіі). 

У састаў прыёмнай камісіі ўваходзяць: намеснік кіраўніка ліцэя па асноўнай дзейнасці (намеснік старшыні прыёмнай камісіі), сакратар прыёмнай камісіі, члены прыёмнай камісіі з ліку спецыялістаў, якія ажыццяўляюць навучанне вучняў па адпаведных вучэбных прадметах.

214. Для правядзення ўступных іспытаў за тры тыдні да іх пачатку з ліку педагагічных работнікаў ліцэя ствараюцца экзаменацыйныя камісіі па кожным вучэбным прадмеце, па якім праводзіцца ўступны іспыт, саставы якіх зацвярджаюцца загадам кіраўніка ліцэя і ў сваёй дзейнасці падпарадкоўваюцца прыёмнай камісіі.

215. Для разгляду пісьмовых заяў асоб або іх законных прадстаўнікоў аб пераглядзе вынікаў здачы ўступных іспытаў (далей – апеляцыя) на тэрмін правядзення ўступных іспытаў рашэннем старшыні прыёмнай камісіі ствараюцца апеляцыйныя камісіі, якія ўзначальваюць старшыні экзаменацыйных камісій.

216. Рашэнні прыёмнай камісіі прымаюцца большасцю галасоў пры наяўнасці не менш за дзве трэці саставу і афармляюцца пратаколам, які падпісваецца старшынёй і сакратаром прыёмнай камісіі.

217. Размеркаванне абавязкаў старшынь экзаменацыйных камісій, сакратара прыёмнай камісіі зацвярджаецца старшынёй прыёмнай камісіі.

218. Прыёмная камісія ў тэрміны сваіх паўнамоцтваў:

218.1 ажыццяўляе прыём дакументаў у тэрміны, вызначаныя ліцэем, іх рэгістрацыю і захоўванне;

218.2. вызначае парадак падачы і разгляду апеляцый і знаёміць з ім асоб, іх законных прадстаўнікоў да пачатку ўступных іспытаў;

218.3. ажыццяўляе фарміраванне экзаменацыйных і апеляцыйных камісій, кантроль за іх дзейнасцю;

218.4. разглядае апеляцыі ў адпаведнасці з патрабаваннямі пунктаў 226 – 229 гэтага Палажэння;
218.5. вызначае колькасны састаў груп для здачы ўступных іспытаў і колькасны састаў экзаменацыйных камісій у час правядзення ўступнага іспыту;

218.6. прымае рашэнне аб залічэнні асоб у склад вучняў ліцэя.

219. Парадак правядзення ўступнага іспыту і рэкамендацыі па выкананні прапанаваных заданняў даводзяцца да ведама асоб у аўдыторыі перад пачаткам ўступнага іспыту.

220. Шыфроўку пісьмовых работ асоб праводзіць сакратар прыёмнай камісіі або па даручэнні старшыні прыёмнай камісіі іншыя члены прыёмнай камісіі у прысутнасці старшыні прыёмнай камісіі. Пасля шыфроўкі тытульныя лісты захоўваюцца ў сейфе старшыні прыёмнай камісіі.

221. Праверка пісьмовых работ пад шыфрам без указання прозвішчаў асоб праводзіцца экзаменацыйнай камісіяй у памяшканні ліцэя пасля завяршэння ўступнага іспыту.

222. Правераныя пісьмовыя работы з адзнакамі і подпісамі старшыні і членаў экзаменацыйнай камісіі перадаюцца старшынёй экзаменацыйнай камісіі сакратару прыёмнай камісіі, які нясе адказнасць за іх захаванне.

Правераныя пісьмовыя работы з адзнакамі і подпісамі членаў экзаменацыйнай камісіі дэшыфруе старшыня прыёмнай камісіі або па яго даручэнні сакратар прыемнай камісіі.

223. Вынікі ацэньвання пісьмовых работ пасля іх дэшыфроўкі, вусных адказаў, вусных адказаў у спалучэнні з выкананнем практычных заданняў старшыні экзаменацыйных камісій ўносяць у пратаколы ўступных іспытаў. Пратаколы падпісваюцца старшынёй і членамі экзаменацыйнай камісіі. 

224. Адзнакі, атрыманыя асобамі на ўступных іспытах, якія праводзяцца ў пісьмовай форме, абвяшчаюцца на наступны дзень пасля іх правядзення, а ў вуснай форме або ў вуснай форме ў спалучэнні з практычнай формай – у дзень яго правядзення.

225. Асоба ў прысутнасці законных прадстаўнікоў можа азнаёміцца са сваёй пісьмовай работай незалежна ад атрыманай адзнакі на падставе пісьмовай заявы, якая падаецца на імя старшыні экзаменацыйнай камісіі ў дзень абвяшчэння вынікаў уступнага іспыту.

226. У выпадку нязгоды з выстаўленай адзнакай асоба або яго законныя прадстаўнікі маюць права падаць апеляцыю на імя старшыні прыёмнай камісіі.

Пры здачы ўступнага іспыту ў вуснай форме або ў вуснай форме ў спалучэнні з практычнай формай апеляцыя падаецца ў дзень яго правядзення, пры правядзенні ўступнага іспыту ў пісьмовай форме – у дзень абвяшчэння адзнакі. 

Вынікі разгляду апеляцыі паведамляюцца асобе або яе законным прадстаўнікам не пазней, чым на наступны дзень пасля яе падачы.

227. Разгляд апеляцыі па выніках здачы ўступнага іспыту ў пісьмовай форме ажыццяўляе апеляцыйная камісія ў складзе старшыні і двух членаў экзаменацыйнай камісіі, якія не правяралі дадзеную пісьмовую работу.

Разгляд апеляцыі па выніках здачы ўступнага іспыту ў вуснай форме або ў вуснай форме ў спалучэнні з практычнай формай праводзіцца ў прысутнасці асобы і яе законных прадстаўнікоў апеляцыйнай камісіяй у складзе старшыні і членаў экзаменацыйнай камісіі, якія прымалі дадзены ўступны іспыт. Пры разглядзе апеляцыі дадатковае апытанне асоб не дапускаецца.

Пры ўзнікненні рознагалоссяў паміж членамі апеляцыйнай камісіі  праводзіцца галасаванне і адзнака зацвярджаецца большасцю галасоў.

228. Пры неабходнасці змянення адзнакі (як у выпадку яе павышэння, так і зніжэння) складаецца пратакол рашэння апеляцыйнай камісіі, з якім асоба або яе законныя прадстаўнікі знаёмяцца пад подпіс.

229. На падставе пратакола рашэння апеляцыйнай камісіі, азначанага ў пункце 228 гэтага Палажэння, канчатковыя адзнакі ўносяцца ў пісьмовыя работы або ў ліст адказу асобы і ў пратаколы ўступных іспытаў.

230. Для вырашэння прыёмнай камісіяй пытання аб залічэнні асоб у склад вучняў ліцэя сакратаром прыёмнай камісіі запаўняецца ведамасць, у якую ўносяцца адзнакі, атрыманыя асобамі на ўступных іспытах, сярэдні бал пасведчання аб агульнай базавай адукацыі, сярэдні бал адзнак пасведчання аб агульнай базавай адукацыі па тых вучэбных прадметах, па якіх асоба здавала ўступныя іспыты.

231. Пры наяўнасці свабодных вучнёўскіх месцаў ліцэй можа праводзіць дадатковы прыём вучняў на падставе ўступных іспытаў, парадак правядзення якіх вызначаецца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта.

232. Дазваляецца на працягу навучальнага года пры наяўнасці свабодных вучнёўскіх месцаў у ліцэі прымаць вучняў у парадку пераводу з іншых ліцэяў пры ўмове супадзення профілю навучання.

ГЛАВА 18

АСАБЛІВАСЦІ ФУНКЦЫЯНАВАННЯ ШКОЛЫ-ІНТЭРНАТА

І ПАРАДАК ПРЫЁМУ Ў ЯЕ

233. Школа-інтэрнат – дзяржаўная агульнаадукацыйная ўстанова, якая забяспечвае навучанне і выхаванне на І, ІІ і ІІІ ступенях агульнай сярэдняй адукацыі дзяцей-сiрот i дзяцей, якiя засталiся без апекi бацькоў, дзяцей з сем’яў, якiя знаходзяцца ў сацыяльна небяспечным становішчы, і стварае ўмовы для іх пражывання, харчавання, гарманічнага развіцця і сацыялізацыі.

234. Школа-інтэрнат функцыянуе ў складзе I – XII класаў.

235. Школа-інтэрнат ствараецца асобна для:
дзяцей-сiрот i дзяцей, якiя засталiся без апекi бацькоў;

дзяцей з сем’яў, якiя знаходзяцца ў сацыяльна небяспечным становішчы.

236. Па рашэнні заснавальніка ў школе-інтэрнаце для дзяцей-сiрот i дзяцей, якiя засталiся без апекi бацькоў, а таксама ў школе-інтэрнаце для дзяцей з сем’яў, якiя знаходзяцца ў сацыяльна небяспечным становішчы, могуць стварацца класы, азначаныя ў пункце 126 гэтага Палажэння, акрамя класаў, у якіх навучанне ажыццяўляецца па вучэбных планах вячэрняй (зменнай) школы, а таксама можа ажыццяўляцца прафесійная падрыхтоўка вучняў.

237. У школу-інтэрнат для дзяцей-сiрот i дзяцей, якiя засталiся без апекi бацькоў, а таксама ў школу-інтэрнат для дзяцей з сем’яў, якiя знаходзяцца ў сацыяльна небяспечным становішчы, прымаюцца дзеці ва ўзросце ад 6 да 18 гадоў. 

Пры наяўнасці неабходных умоў прымаюцца браты і сёстры выхаванцаў ва ўзросце ад 3 гадоў.

У асобных выпадках асобы з ліку дзяцей-сiрот i дзяцей, якiя засталiся без апекi бацькоў, ва ўзросце 18 і больш гадоў могуць навучацца і выхоўвацца ў школе-інтэрнаце да завяршэння навучання на III ступені агульнай сярэдняй адукацыі.

238. Выхаванцы дашкольнага ўзросту школ-iнтэрнатаў для дзяцей-сiрот i дзяцей, якiя засталiся без апекi бацькоў, школ-інтэрнатаў для дзяцей з сем’яў, якiя знаходзяцца ў сацыяльна небяспечным становішчы, атрымліваюць дашкольную адукацыю ў школе-інтэрнаце або ва ўстановах, якія забяспечваюць атрыманне дашкольнай адукацыі.

Напаўняльнасць груп для дзяцей дашкольнага узросту, якія ствараюцца ў школах-iнтэрнатах, складае не больш за 12 выхаванцаў.

239. Прыём у школы-інтэрнаты, утрыманне і выпуск вучняў з ліку дзяцей-сірот i дзяцей, якiя засталiся без апекi бацькоў, ажыццяўляецца ў парадку, які ўстаноўлены заканадаўствам Рэспублікі Беларусь для дзіцячых дамоў 

240. Накіраванне ў школу-iнтэрнат для дзяцей-сiрот i дзяцей, якiя засталiся без апекi бацькоў, выдаецца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта на падставе рашэння выканаўчага і распарадчага органа па месцы жыхарства дзіцяці аб уладкаванні яго ў школу-iнтэрнат на дзяржаўнае забеспячэнне.

241. Накіраванне ў школу-iнтэрнат для дзяцей з сем’яў, якiя знаходзяцца ў сацыяльна небяспечным становішчы, выдаецца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта на падставе рашэння выканаўчага і распарадчага органа па месцы жыхарства дзіцяці аб уладкаванні яго ў школу-iнтэрнат.

У школу-iнтэрнат для дзяцей з сем’яў, якiя знаходзяцца ў сацыяльна небяспечным становішчы, накіроўваюцца дзеці, якім патрэбна дзяржаўная абарона, у сувязі з тым, што іх бацькі або іншыя законныя прадстаўнікі не могуць забяспечыць неабходныя ўмовы для ўтрымання і выхавання ўласных дзяцей, забеспячэнне аховы іх здароўя, паўнацэннага развiцця, адукацыi, падрыхтоўкi да самастойнага жыцця ў грамадстве i сям'i. 

242. Дзеці-сіроты i дзеці, якiя засталiся без апекi бацькоў, а таксама  дзеці з сем’яў, якія знаходзяцца ў сацыяльна небяспечным становішчы, залічваюцца ў адпаведную школу-інтэрнат загадам яе кіраўніка на працягу аднаго дня з моманту прыёму дзяцей. 

Дзеці з сем’яў, якія знаходзяцца ў сацыяльна небяспечным становішчы, залічваюцца ў адпаведную школу-інтэрнат на тэрмін, які вызначаны ў рашэнні выканаўчага і распарадчага органа па месцы жыхарства дзіцяці аб уладкаванні яго ў школу-iнтэрнат.

243. Пры ўладкаванні дзіцяці ў школу-iнтэрнат для дзяцей з сем’яў, якiя знаходзяцца ў сацыяльна небяспечным становішчы, бацькі або іншыя законныя прадстаўнікі дзіцяці падаюць заяву на імя кіраўніка школы-інтэрната і прадастаўляюць наступныя дакументы:

накiраванне ўпраўлення адукацыі абласнога выканаўчага камітэта або камітэта па адукацыі Мінскага гарадскога выканаўчага камітэта;

пасведчанне аб нараджэннi ў арыгiнале або пашпарт;

асабовую картку вучня, або пасведчанне аб агульнай базавай адукацыі вучня, або ведамасць адзнак з класнага журнала аб бягучых (прамежкавых) адзнаках;

даведку аб стане здароўя дзіцяці;

даведку аб адсутнасці кантактаў з інфекцыйнымі хворымі;

У заяве на імя кіраўніка школы-інтэрната бацькі або іншыя законныя прадстаўнікі абавязуюцца забіраць дзіця ў сям’ю ў выхадныя, святочныя дні і ў час канікул.

244. Выхаванцы з ліку дзяцей-сiрот i дзяцей, якiя засталiся без апекi бацькоў, утрымлiваюцца ў школе-iнтэрнаце на дзяржаўным забеспячэннi.

245. У школах-інтэрнатах для дзяцей-сiрот i дзяцей, якiя засталiся без апекi бацькоў, школах-інтэрнатах для дзяцей з сем’яў, якiя знаходзяцца ў сацыяльна небяспечным становішчы, фарміруюцца класы напаўняльнасцю не больш за 20 вучняў, для дзяцей з асаблівасцямі псіхафізічнага развіцця, якія знаходзяцца ў гэтых школах-інтэрнатах, – не больш за 12 вучняў і рознаўзроставыя выхаваўчыя групы напаўняльнасцю не больш за 12 выхаванцаў. 

Рознаўзроставыя выхаваўчыя групы размяшчаюцца ў асобных памяшканнях з арганізацыяй укладу жыцця, максімальна набліжанага да ўмоў сям’і.

246. Пры наяўнасці свабодных вучнёўскіх месцаў у школу-інтэрнат для дзяцей-сiрот i дзяцей, якiя засталiся без апекi бацькоў, а таксама ў школу-інтэрнат для дзяцей з сем’яў, якiя знаходзяцца ў сацыяльна небяспечным становішчы, па накіраванні аддзела (упраўлення) адукацыі мясцовага выканаўчага і распарадчага органа, на тэрыторыі якога знаходзіцца школа-інтэрнат, могуць прымацца для навучання дзеці, якія пражываюць на бліжэйшай тэрыторыі. 
Гэтыя вучні не ўключаюцца ў склад выхаваўчых груп і не забяспечваюцца харчаваннем, вопраткай, абуткам, мяккiм інвентаром (пасцельнымі рэчамі), падручнікамі, вучэбнымі дапаможнікамі, вучэбнымі прыладамі, прадметамі першай неабходнасці i асабiстай гiгiены, а таксама сродкамі на асабістыя выдаткі за кошт сродкаў мясцовых бюджэтаў. 

Забеспячэнне іх харчаваннем, падручнікамі, вучэбнымі дапаможнікамі ажыццяўляецца ў адпаведнасці з заканадаўствам Рэспублікі Беларусь.

247. Асаблівасці арганізацыі адукацыйнага працэсу ў школах-інтэрнатах для дзяцей-сiрот i дзяцей, якiя засталiся без апекi бацькоў, школах-інтэрнатах для дзяцей з сем’яў, якiя знаходзяцца ў сацыяльна небяспечным становішчы, вызначаюцца тыпавымі вучэбнымі планамі на бягучы навучальны год для сярэдніх школ і вучэбнымі планамі для спецыяльных школ для дзяцей з асаблiвасцямi псiхафiзiчнага развiцця, тлумачальнай запіскай па арганізацыі адукацыйнага працэсу.

248. Выхаваўчы працэс у школах-інтэрнатах для дзяцей-сiрот i дзяцей, якiя засталiся без апекi бацькоў, а таксама ў школах-інтэрнатах для дзяцей з сем’яў, якiя знаходзяцца ў сацыяльна небяспечным становішчы, засноўваецца з  вучэбнай і працоўнай дзейнасці, якая складаецца з самаабслугоўвання, грамадска карыснай працы, навучання дамаводству, народным промыслам i рамёствам, працы ў школьных вучэбна-вытворчых майстэрнях, вучэбна-вопытных участках (гаспадарках) і іншых.

249. Педагогі-псіхолагі і педагогі сацыяльныя школ-інтэрнатаў арганізоўваюць і выконваюць работу па карэкцыі адхіленняў у псіхічным, асабістым і сацыяльным развіцці вучняў. 

250. Першасная медыка-санітарная дапамога выхаванцам школы-інтэрната аказваецца медыцынскімі работнікамі школы-інтэрната.

Пры неабходнасці першасная медыка-санітарная і спецыялізаваная медыцынская дапамога выхаванцам школы-інтэрната аказваецца ў арганізацыях аховы здароўя ў парадку, вызначаным заканадаўствам Рэспублікі Беларусь.

251. У канiкулярны час выхаванцы школ-iнтэрнатаў для дзяцей-сiрот i дзяцей, якiя засталiся без апекi бацькоў, забяспечваюцца пуцёўкамi ў дзіцячыя аздараўленчыя лагеры у парадку, вызначаным заканадаўствам Рэспублікі Беларусь.

252. Кіраўнік школы-iнтэрната для дзяцей з сем’яў, якія знаходзяцца ў сацыяльна-небяспечным становішчы, пры наяўнасці магчымасці садзейнiчае бацькам або іншым законным прадстаўнікам у арганiзацыi адпачынку цi працаўладкаваннi іх дзяцей у канікулярны час летам.

253. Грамадзяне, якія жадаюць прыняць выхаванца школы-інтэрната для дзяцей-сiрот i дзяцей, якiя засталiся без апекi бацькоў, а таксама выхаванца школы-інтэрната для дзяцей з сем’яў, якiя знаходзяцца ў сацыяльна небяспечным становішчы, у перыяд канікул, выхадных дзён, дзяржаўных свят і святочных дзён, якія ўстаноўлены і аб'яўлены Прэзідэнтам Рэспублікі Беларусь непрацоўнымі, накіроўваюць кіраўніку школы-інтэрната, выхаванцам якога з'яўляецца дзіця, заяву аб выдачы дазволу на знаходжанне дзіцяці ў сям'і. 

Кіраўнік школы-інтэрната робіць у орган апекі і папячыцельства па месцы жыхарства заяўніка запыт аб магчымасці знаходжання дзіцяці ў дадзенай сям'і. 

У выпадку атрымання станоўчага заключэння органа апекі і папячыцельства паміж кіраўніком школы-інтэрната і грамадзянінам заключаецца дагавор аб умовах выхавання і ўтрымання дзяцей па форме, зацверджанай Міністэрствам адукацыі Рэспублікі Беларусь, у якім акрэсліваюцца тэрміны знаходжання кожнага дзіцяці ў сям'і. 

Кіраўнік школы-інтэрната для дзяцей з сем’яў, якія знаходзяцца ў сацыяльна небяспечным становішчы, гэты дагавор заключае з пісьмовага дазволу бацькоў або іншых законных прадстаўнікоў, подпіс якіх засведчаны ў парадку, устаноўленым заканадаўствам Рэспублікі Беларусь.

254. У выпадках самавольнага пакідання выхаванцам тэрыторыі школы-інтэрната без дазволу кіраўніка або педагагічных работнікаў кіраўнік школы-інтэрната абавязаны тэрмінова праінфармаваць пра гэта орган унутраных спраў па месцы знаходжання ўстановы адукацыі і садзейнічаць вышуку і вяртанню выхаванца ў школу-інтэрнат.

255. Школа-iнтэрнат для дзяцей-сiрот i дзяцей, якiя засталiся без апекi бацькоў, садзейнiчае выхаванцу ва ўладкаваннi жыцця, усталяваннi добрых узаемаадносiн з бацькамi, іншымі законнымі прадстаўнікамі i сваякамі пры вяртаннi яго ў сям'ю, на працягу трох гадоў пасля выпуску са школы-інтэрната арганізуе яго сацыяльна-педагагічнае суправаджэнне i пры неабходнасцi аказвае дапамогу.

256. У школах-iнтэрнатах для дзяцей-сiрот i дзяцей, якiя засталiся без апекi бацькоў, могуць пражываць непаўналетнія выхаванцы з ліку навучэнцаў і студэнтаў ўстаноў, якія забяспечваюць атрыманне прафесiянальна-тэхнiчнай, сярэдняй спецыяльнай і вышэйшай адукацыі, калi гэтыя ўстановы i школа-iнтэрнат знаходзяцца ў адным або блiзкiх населеных пунктах.

257. У школе-інтэрнаце для дзяцей-сiрот i дзяцей, якiя засталiся без апекi бацькоў, можа стварацца аддзяленне постінтэрнатнай адаптацыі.

258. Аддзяленне постінтэрнатнай адаптацыі забяспечвае самастойнае пражыванне і падрыхтоўку да самастойнага жыцця былых выхаванцаў школы-інтэрната, якія дасягнулі паўналецця і навучаюцца ва ўстановах, якія забяспечваюць атрыманне прафесіянальна-тэхнічнай, сярэдняй спецыяльнай і вышэйшай адукацыі.

259. Дзецi-сiроты i дзецi, якiя засталiся без апекi бацькоў, што навучаюцца ва ўстановах, якія забяспечваюць атрыманне прафесіянальна-тэхнічнай, сярэдняй спецыяльнай і вышэйшай адукацыі, пасля дасягнення паўналецця прымаюцца па іх жаданні ў аддзяленне постінтэрнатнай адаптацыі і выпускаюцца з яго на падставе загада кіраўніка школы-інтэрната. Яны не ўключаюцца ў склад выхаванцаў, іх дзяржаўнае забеспячэнне ажыццяўляецца ў парадку вызначаным заканадаўствам Рэспублікі Беларсь.

260. Былыя выхаванцы школы-iнтэрната для дзяцей-сiрот i дзяцей, якія засталiся без апекi бацькоў – навучэнцы і студэнты ўстаноў, якiя забяспечваюць атрыманне прафесiянальна-тэхнiчнай, сярэдняй спецыяльнай і вышэйшай адукацыі, – па ўзгадненні з адміністрацыяй устаноў адукацыі, у якіх яны навучаюцца, маюць права пражываць у школе-інтэрнаце ў перыяд канікул, выхадных дзён, дзяржаўных свят і святочных дзён, якія ўстаноўлены і аб’яўлены Прэзідэнтам Рэспублікі Беларусь непрацоўнымі.

261. Па рашэнні мясцовага выканаўчага і распарадчага органаў дапускаецца бясплатнае пражыванне і ўтрыманне на працягу тэрміна, устаноўленага ў рашэнні, у аддзяленні постінтэрнатнай адаптацыі школы-інтэрната няпаўналетніх выпускнікоў школы-інтэрната, якiя спынілі навучанне ва ўстановах адукацыі і знаходзяцца ў сацыяльна нябяспечным становішчы.

ГЛАВА 19

АСАБЛІВАСЦІ ФУНКЦЫЯНАВАННЯ САНАТОРНАЙ ШКОЛЫ-ІНТЭРНАТА І ПАРАДАК ПРЫЁМУ Ў ЯЕ
262. Санаторная школа-інтэрнат ствараецца з мэтай аздараўлення, лячэння вучняў, забеспячэння іх права на атрыманне агульнай базавай і агульнай сярэдняй адукацыі.

263. Санаторная школа-інтэрнат забяспечвае навучанне і выхаванне на І, ІІ і ІІІ ступенях агульнай сярэдняй адукацыі.

264. Санаторныя школы-інтэрнаты ствараюцца асобна для дзяцей з:
захворваннямі костна-мышачнай сістэмы і злучальнай тканкі;

захворваннямі туберкулёзу і рызыкай яго развіцця;

саматычнай паталогіяй.

265. Пералік медыцынскіх паказанняў і супрацьпаказанняў да прыёму ў санаторную школу-інтэрнат вызначаецца Міністэрствам аховы здароўя Рэспублікі Беларусь сумесна з Міністэрствам адукацыі Рэспублікі Беларусь. 

266. Накіраванне ў санаторную школу-інтэрнат выдаецца  ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта на падставе рашэння санаторна-адборачнай медыка – педагагічнай камісіяй аб накіраванні вучня ў санаторную школу-інтэрнат.

267. Парадак стварэння і дзейнасць санаторна-адборачнай медыка – педагагічнай камісіі вызначаецца Міністэрствам адукацыі Рэспублікі Беларусь па ўзгадненні з Міністэрствам аховы здароўя Рэспублікі Беларусь.

268. Працягласць знаходжання вучняў у санаторнай школе-інтэрнаце можа быць ад адной чвэрці да аднаго навучальнага года ў залежнасці ад стану іх здароўя.

269. У санаторную школу-інтэрнат у першую чаргу прымаюцца дзеці-сіроты, дзеці, якія засталіся без апекі бацькоў, дзеці бацькоў-інвалідаў, дзеці з мнагадзетных сем'яў.

270. Прыём ў санаторную школу-інтэрнат ажыццяўляецца на працягу тыдня да пачатку навучальнага года (чвэрці) на падставе заявы законных прадстаўнікоў вучня на імя кіраўніка санаторнай школы-інтэрната і прадастаўлення наступных дакументаў:

накіравання ўпраўлення адукацыі абласнога выканаўчага камітэта, камітэта па адукацыі Мінскага гарадскога выканаўчага камітэта;

выпіскі з медыцынскай дакументацыі (гісторыі развіцця дзіцяці);

даведкі аб адсутнасці кантактаў з інфекцыйнымі хворымі;

асабістай карткі вучня (для тых вучняў, якія будуць знаходзіцца ў санаторнай школе-інтэрнаце на працягу навучальнага года).

271. Залічэнне вучняў у санаторную школу-інтэрнат афармляецца загадам яе кіраўніка за адзін дзень да пачатку навучальнага года (чвэрці).

Залічэнне вучняў пасля пачатку навучальнага года (чвэрці) дапускаецца пры наяўнасці свабодных месцаў.

272. У санаторнай школе-інтэрнаце фарміруюцца класы напаўняльнасцю не больш за 20 вучняў.
273. У перыяд знаходжання вучня ў санаторнай школе-інтэрнаце за ім захоўваецца месца ў агульнаадукацыйнай установе па месцы жыхарства (па месцы яго ранейшага навучання).

274. У санаторнай школе-інтэрнаце ствараецца медыцынскае аддзяленне.

Першасная медыка-санітарная дапамога вучням санаторнай школы-інтэрната аказваецца медыцынскімі работнікамі санаторнай школы-інтэрната.

Пры неабходнасці спецыялізаваная медыка-санітарная дапамога і спецыялізаваная медыцынская дапамога вучням санаторнай школы-інтэрната аказваецца ў арганізацыях аховы здароўя ў парадку, які ўстаноўлены заканадаўствам Рэспублікі Беларусь. 

275. Вучні ў санаторнай школе-інтэрнаце забяспечваюцца харчаваннем, пражываннем, мяккiм інвентаром (пасцельнымі рэчамі) ў парадку, вызначаным заканадаўствам Рэспублікі Беларусь.

276. Выхаваўчая работа ў санаторнай школе-інтэрнаце накіравана на фарміраванне здаровага ладу жыцця, далучэнне да актыўных форм арганізацыі вольнага часу, заняткаў па фізічнай культуры з улікам стану здароўя вучняў і садзейнічае іх паспяховай сацыяльнай адаптацыі.

277. Работа з сям’ёй накіравана на навучанне законных прадстаўнікоў вучняў прыёмам і спосабам карэкцыі існуючых недахопаў, замацаванню дасягнутых вынікаў у санаторнай школе-інтэрнаце.

278. Асаблівасці арганізацыі адукацыйнага працэсу ў санаторных школах-інтэрнатах вызначаюцца тыпавымі вучэбнымі планамі на бягучы навучальны год для гэтага тыпу агульнаадукацыйных устаноў, тлумачальнай запіскай па арганізацыі адукацыйнага працэсу. 

ГЛАВА 20

АГУЛЬНЫЯ ПАЛАЖЭННІ АБ ВУЧЭБНА-ПЕДАГАГІЧНЫМ КОМПЛЕКСЕ

279. Вучэбна-педагагічны комплекс – агульнаадукацыйная ўстанова, асноўнай функцыяй якой з’яўляецца навучанне і выхаванне на ступенях агульнай сярэдняй адукацыі.

280. Вучэбна-педагагічны комплекс можа забяспечваць у рамках адной адукацыйнай установы:
навучанне і выхаванне на ўзроўні дашкольнай адукацыі і адпаведных ступенях агульнай сярэдняй адукацыі;

навучанне і выхаванне на ўзроўнях агульнай сярэдняй і сярэдняй спецыяльнай адукацыі.

Да вучэбна-педагагічнага комплекса адносяцца:
яслі-сад – школа (яслі-сад – пачатковая школа, яслі-сад – базавая школа, яслі-сад – сярэдняя школа);
дзіцячы сад – школа (дзіцячы сад – пачатковая школа, 
дзіцячы сад – базавая школа, дзіцячы сад – сярэдняя школа);

сярэдняя школа – каледж мастацтваў;
гімназія – каледж мастацтваў;
лінгвістычная гімназія – каледж.

281. Гэтае Палажэнне  рэгулюе дзейнасць вучэбна-педагагічных комплексаў пры ажыццяўленні імі навучання і выхавання на ўзроўні агульнай сярэдняй адукацыі.

Дзейнасць вучэбна-педагагічных комплексаў на ўзроўні дашкольнай адукацыі ажыццяўляецца ў парадку, вызначаным Міністэрствам адукацыі Рэспублікі Беларусь для ўстаноў, якія забяспечваюць атрыманне дашкольнай адукацыі.

Дзейнасць вучэбна-педагагічных комплексаў на ўзроўні сярэдняй спецыяльнай адукацыі ажыццяўляецца ў парадку, вызначаным Міністэрствам адукацыі Рэспублікі Беларусь для ўстаноў, якія забяспечваюць атрыманне сярэдняй спецыяльнай адукацыі.

282. Дзеці, якія завяршылі выхаванне і навучанне на ўзроўні дашкольнай адукацыі ў адпаведных вучэбна-педагагічных комплексах, залічваюцца ў I клас гэтых вучэбна-педагагічных комплексаў на падставе заяў іх законных прадстаўнікоў на імя кіраўніка вучэбна-педагагічнага комплекса.

283. Залічэнне дзяцей у I клас вучэбна-педагагічных комплексаў, якія не былі выхаванцамі вучэбна-педагагічных комплексаў, што ажыццяўляюць навучанне і выхаванне на ўзроўні дашкольнай адукацыі і адпаведных ступенях агульнай сярэдняй адукацыі, ажыццяўляецца на агульных падставах.

284. Вучні I класаў вучэбна-педагагічных комплексаў, якія азначаны абзацамі другім і трэцім часткі другой пункта 280 гэтага Палажэння, уваходзяць ў склад дзіцячага калектыву выхаванцаў. Іх рэжым дня з’яўляецца састаўной часткай агульнага рэжыму дня для выхаванцаў адпаведнага вучэбна-педагагічнага комплекса пры ажыццяўленні ім дзейнасці на ўзроўні дашкольнай адукацыі.

Кожны дзень прыём вучняў I класаў у вучэбна-педагагічны комплекс, як і іншых узроставых груп, а таксама арганізацыя іх дзейнасці пасля завяршэння адукацыйнага працэсу ажыццяўляюцца ў адпаведнасці з рэжымам дня, вызначаным для выхаванцаў гэтым вучэбна-педагагічным комплексам.

Адукацыйны працэс у I класах ажыццяўляюць педагагічныя работнікі вучэбна-педагагічнага комплекса з ліку педагагічных работнікаў, якія ажыццяўляюць навучанне і выхаванне на I ступені агульнай сярэдняй адукацыі, астатні час дня з вучнямі I класаў працуюць педагагічныя работнікі з ліку педагагічных работнікаў вучэбна-педагагічнага комплекса, якія ажыццяўляюць выхаванне і навучанне на ўзроўні дашкольнай адукацыі.

У перыяд канікул, у тым ліку дадатковых і летніх, вучні I класаў могуць наведваць вучэбна-педагагічны комплекс на ўмовах, якія вызначаны для выхаванцаў гэтага вучэбна-педагагічнага комплекса.

285. Плата за харчаванне вучняў I класа ў вучэбна-педагагічным комплексе ажыццяўляцца ў адпаведнасці з заканадаўствам Рэспублікі Беларусь. 

286. Адукацыйная дзейнасць вучэбна-педагагічных комплексаў, якія азначаны абзацамі чатвёртым-шостым часткі другой пункта 280 гэтага Палажэння, накіравана на атрыманне грамадзянамі:

агульнай базавай і агульнай сярэдняй адукацыі – пры навучанні на ўзроўні агульнай сярэдняй адукацыі;

агульнай сярэдняй і сярэдняй спецыяльнай адукацыі – пры навучанні на ўзроўні сярэдняй спецыяльнай адукацыі.

ГЛАВА 21

АСАБЛІВАСЦІ ФУНКЦЫЯНАВАННЯ СЯРЭДНЯЙ ШКОЛЫ – КАЛЕДЖА МАСТАЦТВАЎ І ПАРАДАК ПРЫЁМУ Ў ЯЕ


287. Сярэдняя школа – каледж мастацтваў – вучэбна-педагагічны комплекс, які забяспечвае навучанне і выхаванне на I, II, III ступенях агульнай сярэдняй адукацыі, вывучэнне спецыяльных вучэбных прадметаў мастацка-эстэтычнай накіраванасці і на конкурснай аснове – атрыманне сярэдняй спецыяльнай адукацыі адпаведнага профілю.


288. Па рашэнні заснавальніка ў сярэдняй школе – каледжы мастацтваў ствараюцца класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці па музычным, мастацкім, харэаграфічным напрамках.


У сярэдняй школе-каледжы мастацтваў па музычным напрамку могуць стварацца класы з музычным (харавым) ухілам і (або) музычным (інструментальным) ухілам, па мастацкім напрамку – класы з мастацкім ухілам, па харэаграфічным напрамку – класы з харэаграфічным ухілам.


289. Для прыёму дзяцей у сярэднюю школу-каледж мастацтваў для навучання ў I класе законныя прадстаўнікі ў перыяд 
з 1 чэрвеня па 25 жніўня падаюць заяву на імя кіраўніка сярэдняй школы-каледжа мастацтваў з указаннем ухілу класа і прадстаўляюць наступныя дакументы:

копію пасведчання аб нараджэнні дзіцяці;


даведку аб стане здароўя дзіцяці. 


290. Залічэнне дзяцей у сярэднюю школу-каледж мастацтваў ажыццяўляецца з улікам іх здольнасцей да вывучэння спецыяльных вучэбных прадметаў мастацка-эстэтычнай накіраванасці (далей – здольнасці).

Пераважнае права на залічэнне маюць дзеці з сярэднім і высокім узроўнямі здольнасцей.
291. Выяўленне ўзроўню здольнасцей праводзіцца ў адпаведнасці з крытэрыямі, зацверджанымі Міністэрствам адукацыі Рэспублікі Беларусь.

Выяўленне ўзроўню здольнасцей дзіцяці праводзіцца ў прысутнасці іх законных прадстаўнікоў педагагічнымі работнікамі, якія ажыццяўляюць навучанне і выхаванне па адпаведных спецыяльных вучэбных прадметах мастацка-эстэтычнай накіраванасці, у дзень падачы заявы законнымі прадстаўнікамі дзіцяці і азначаных у пункце 289 гэтага Палажэння дакументаў.


292. Вынікі выяўлення ўзроўню здольнасцей уносяцца ў картку вынікаў выяўлення здольнасцей дзіцяці да вывучэння спецыяльных вучэбных прадметаў мастацка-эстэтычнай накіраванасці, форма якой зацвярджаецца Міністэрствам адукацыі Рэспублікі Беларусь.

293. Педагагічныя работнікі, якія выяўляюць здольнасці дзіцяці, знаёмяць з вынікамі выяўлення яго здольнасцей законных прадстаўнікоў пад подпіс.


Картка вынікаў выяўлення здольнасцей дзіцяці да вывучэння спецыяльных вучэбных прадметаў мастацка-эстэтычнай накіраванасці захоўваецца ў сярэдняй школе-каледжы мастацтваў.

294. Загад аб залічэнні дзяцей у сярэднюю школу-каледж мастацтваў афармляецца яе кіраўніком на падставе вынікаў выяўлення іх здольнасцей не пазней як 28 жніўня.

Рашэнне аб залічэнні дзяцей у сярэднюю школу-каледж мастацтваў даводзіцца да ведама законных прадстаўнікоў вучняў.


295. Пры наяўнасці свабодных месцаў у сярэдняй школе-каледжы мастацтваў, пачынаючы з II класа, сярэдняя школа-каледж мастацтваў можа праводзіць дадатковы прыём вучняў у парадку пераводу з іншых агульнаадукацыйных устаноў з улікам гадавых адзнак па спецыяльных вучэбных прадметах мастацка-эстэтычнай накіраванасці па адпаведным напрамку, якія яны вывучалі ў класах з ухіламі або ва ўстановах пазашкольнага выхавання і навучання, якія знаходзяцца ў падпарадкаванні Міністэрства культуры Рэспублікі Беларусь.

296. Дазваляецца на працягу навучальнага года пры наяўнасці свабодных месцаў у сярэдняй школе-каледжы мастацтваў прымаць вучняў у парадку пераводу з іншых сярэдніх школ-каледжаў мастацтваў пры ўмове супадзення ўхілаў класаў. 

297. Вучні сярэдняй школы-каледжа мастацтваў, якія завяршылі навучанне на I ступені агульнай сярэдняй адукацыі і атрымалі агульную пачатковую адукацыю, працягваюць навучанне на II ступені агульнай сярэдняй адукацыі без дадатковага выяўлення іх здольнасцей.

298. Вучні сярэдняй школы-каледжа мастацтваў, якія завяршылі навучанне на II ступені агульнай сярэдняй адукацыі і атрымалі агульную базавую адукацыю, могуць працягваць навучанне ў XI класе гэтай сярэдняй школы-каледжа мастацтваў без дадатковага выяўлення іх здольнасцей.

ГЛАВА 22

АСАБЛІВАСЦІ ФУНКЦЫЯНАВАННЯ ГІМНАЗІІ-КАЛЕДЖА МАСТАЦТВАЎ І ПАРАДАК ПРЫЁМУ Ў ЯЕ


299. Гімназія-каледж мастацтваў – вучэбна-педагагічны комплекс, які забяспечвае навучанне і выхаванне на II, III ступенях агульнай сярэдняй адукацыі, вывучэнне спецыяльных вучэбных прадметаў мастацка-эстэтычнай накіраванасці і на конкурснай аснове – атрыманне сярэдняй спецыяльнай адукацыі адпаведнага профілю.


300. Па рашэнні заснавальніка ў гімназіі-каледжы мастацтваў ствараюцца класы, у якіх ажыццяўляецца вывучэнне спецыяльных вучэбных прадметаў мастацка-эстэтычнай накіраванасці па музычным, мастацкім і харэаграфічным напрамках.


У гімназіі-каледжы мастацтваў па музычным напрамку могуць стварацца класы з музычным (харавым) ухілам і (або) музычным (інструментальным) ухілам, па мастацкім напрамку – класы з мастацкім ухілам, па харэаграфічным напрамку – класы з харэаграфічным ухілам.


301. У гімназію-каледж мастацтваў маюць права паступаць вучні, якія атрымалі агульную пачатковую адукацыю.

302. Прыём у гімназію-каледж мастацтваў ажыццяўляецца на падставе ўступных іспытаў ў адпаведнасці з кантрольнымі лічбамі прыёму, якія зацвярджаюцца заснавальнікам гімназіі-каледжа мастацтваў.

303. Для арганізацыі прыёму, фарміравання па выніках уступных іспытаў кантынгенту вучняў адпаведных класаў гімназіі-каледжа мастацтваў у гімназіі-каледжы мастацтваў кожны год ствараецца прыёмная камісія.

304. Для правядзення ўступных іспытаў па кожным вучэбным прадмеце, спецыяльным вучэбным прадмеце мастацка-эстэтычнай накіраванасці, па якіх праводзяцца ўступныя іспыты, ствараюцца экзаменацыйныя камісіі.

305. У выпадку нязгоды з выстаўленай адзнакай пры правядзенні ўступных іспытаў ствараюцца апеляцыйныя камісіі.

306. Парадак стварэння і паўнамоцтвы прыёмнай, экзаменацыйных і апеляцыйных камісій вызначаны пунктамі 326-329 гэтага Палажэння.
307. Законныя прадстаўнікі вучняў у перыяд з 10 па 25 мая падаюць у прыёмную камісію гімназіі-каледжа мастацтваў заяву на імя кіраўніка гімназіі-каледжа мастацтваў і прадастаўляюць у дзень правядзення першага ўступнага іспыта наступныя дакументы:

асабовую картку вучня;

даведку аб стане здароўя дзіцяці.

У заяве законныя прадстаўнікі вучняў указваюць ухіл класа, у які будуць паступаць іх дзеці.

308. У перыяд з 27 па 31 мая бягучага навучальнага года вучні здаюць тры ўступныя іспыты – адзін іспыт па спецыяльным вучэбным прадмеце мастацка-эстэтычнай накіраванасці па адпаведным напрамку і два іспыты па наступных вучэбных прадметах:

”Беларуская мова“ або ”Руская мова“ – па выбары вучняў;

”Матэматыка“.

309. Уступны іспыт па спецыяльным вучэбным прадмеце мастацка-эстэтычнай накіраванасці па музычным, мастацкім і харэаграфічным напрамках складаецца з:

вакалу і сальфеджыо – для музычнага (харавога) ухілу;

ігры на музычным інструменце і сальфеджыо – для музычнага (інструментальнага) ухілу;

малюнка жывапісу і кампазіцыі – для мастацкага ўхілу;

класічнага і народнага танцаў– для харэаграфічнага ўхілу.

310. Пераздача ўступных іспытаў не дазваляецца. 

311. Устанаўліваюцца наступныя даты правядзення ўступных іспытаў па вучэбных прадметах, спецыяльных вучэбных прадметах мастацка-эстэтычнай накіраванасці па музычным, мастацкім і харэаграфічным напрамках, азначаных у пунктах 308– 309 гэтага Палажэння:

27 мая – уступныя іспыты па спецыяльных вучэбных прадметах мастацка-эстэтычнай накіраванасці па музычным, мастацкім і харэаграфічным напрамках;

29 мая – уступны іспыт па вучэбным прадмеце ”Матэматыка“;

31 мая – уступныя іспыты па вучэбных прадметах ”Беларуская мова“, ”Руская мова“.

312. Уступныя іспыты па вучэбных прадметах ”Беларуская мова“, ”Руская мова“, ”Матэматыка“ праводзяцца ў пісьмовай форме.

Уступны іспыт па спецыяльным вучэбным прадмеце мастацка-эстэтычнай накіраванасці па музычным напрамку для музычнага (харавога), музычнага (інструментальнага) ухілаў праводзіцца ў спалучэнні вуснай і практычнай форм, па мастацкім і харэаграфічным напрамках для мастацкага і харэаграфічнага ўхілаў – у практычнай форме. 

313. Для правядзення ўступнага іспыту па спецыяльным вучэбным прадмеце мастацка-эстэтычнай накіраванасці па музычным напрамку для музычнага (харавога), музычнага (інструментальнага) ухілаў распрацоўваюцца білеты, якія складаюцца з тэарэтычных пытанняў і практычных заданняў, а для правядзення ўступнага іспыту па спецыяльным вучэбным прадмеце мастацка-эстэтычнай накіраванасці па мастацкім і харэаграфічным напрамках для мастацкага і харэаграфічнага ўхілаў – экзаменацыйныя заданні.


314. Пры правядзенні ўступнага іспыту ў гімназіі-каледжы мастацтваў па спецыяльным вучэбным прадмеце мастацка-эстэтычнай накіраванасці па мастацкім або харэаграфічным напрамках для мастацкага і харэаграфічнага ўхілаў вучні выконваюць адзінае для ўсіх экзаменацыйнае заданне.

315. Для правядзення ўступных іспытаў у пісьмовай форме па вучэбных прадметах ”Беларуская мова“, ”Руская мова“ распрацоўваюцца тэксты дыктантаў, па вучэбным прадмеце ”Матэматыка“ – тэкст кантрольнай работы.


316. Білеты, экзаменацыйныя заданні, тэксты дыктантаў, кантрольнай работы (далей – тэксты) распрацоўваюцца і зацвярджаюцца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта на падставе патрабаванняў адукацыйных стандартаў па адпаведных вучэбных прадметах, вучэбных праграм па спецыяльных вучэбных прадметах мастацка-эстэтычнай накіраванасці да ўзроўню падрыхтоўкі вучняў за перыяд навучання на I ступені агульнай сярэдняй адукацыі і даводзяцца да аддзелаў (упраўленняў) адукацыі мясцовых выканаўчых і распарадчых органаў у адпаведнасці з іх заявамі ў запячатаных пакетах у наступныя тэрміны: 

білеты – у перыяд з 5 да 10 мая;

тэксты, экзаменацыйныя заданні – у перыяд з 20 па 23 мая.

317. Практычныя заданні, якія прадугледжаны білетамі, распрацоўваюцца экзаменацыйнымі камісіямі гімназіі-каледжа мастацтваў і зацвярджаюцца старшыней прыёмнай камісіі гімназіі-каледжа мастацтваў не пазней, чым за тыдзень да пачатку ўступных іспытаў.

318. Аддзелы (упраўленні) адукацыі мясцовых выканаўчых і распарадчых органаў даводзяць да гімназій-каледжаў мастацтваў, якія знаходзяцца на іх тэрыторыі, у запячатаных пакетах у наступныя тэрміны:

білеты – у перыяд з 10 па 15 мая;

тэксты, экзаменацыйныя заданні – у перыяд з 24 па 26 мая.

На аддзелы (упраўленні) адукацыі мясцовых выканаўчых і распарадчых органаў ускладаецца адказнасць за своечасовае давядзенне білетаў, экзаменацыйных заданняў, тэкстаў для правядзення ўступных іспытаў да кіраўнікоў гімназій-каледжаў мастацтваў і забеспячэнне іх канфідэнцыяльнасці.


319. Аддзелы (упраўленні) адукацыі мясцовых выканаўчых і распарадчых органаў да 15 красавіка падаюць ва ўпраўленні адукацыі абласных выканаўчых камітэтаў, камітэт па адукацыі Мінскага гарадскога выканаўчага камітэта заяўку на білеты, экзаменацыйныя заданні і тэксты для правядзення ўступных іспытаў.

320. Гімназія-каледж мастацтваў незалежна ад яго падпарадкаванасці і форм уласнасці да 1 красавіка падае ў аддзел (упраўленне) адукацыі мясцовых выканаўчых і распарадчых органаў па месцы знаходжання гімназіі-каледжа мастацтваў заяўку на адпаведныя экзаменацыйныя заданні, білеты і тэксты для правядзення ўступных іспытаў.

321. На правядзенне ўступных іспытаў па вучэбных прадметах ”Беларуская мова“, ”Руская мова“, ”Матэматыка“ адводзіцца адна астранамічная гадзіна.

Вучні, якія не паспелі выканаць у вызначаны час пісьмовую работу па вучэбным прадмеце ”Матэматыка“, аддаюць яе разам з чарнавіком экзаменацыйнай камісіі незакончанай. 

322. Для падрыхтоўкі да ўступнага іспыту, які праводзіцца па білетах, адводзіцца не больш за 30 хвілін. 

Пры падрыхтоўцы да адказу па тэарэтычных пытаннях вучань абавязкова робіць запісы ў лісце адказу са штампам гімназіі-каледжа мастацтваў. Члены экзаменацыйнай камісіі адзначаюць правільнасць і паўнату адказаў на тэарэтычныя пытанні, правільнасць і паўнату выканання практычнага задання.

323. Пісьмовыя работы, адказы вучняў на тэарэтычныя пытанні білетаў, выкананне практычных заданняў білетаў, а таксама выкананне экзаменацыйных заданняў ацэньваюцца экзаменацыйнымі камісіямі ў адпаведнасці з нормамі ацэнкі вынікаў вучэбнай дзейнасці вучняў па адпаведным вучэбным прадмеце, спецыяльным вучэбным прадмеце мастацка-эстэтычнай накіраванасці, якія зацвярджаюцца Міністэрствам адукацыі Рэспублікі Беларусь.

324. Залічэнне ў гімназію-каледж мастацтваў ажыццяўляецца на пасяджэнні прыёмнай камісіі, на якое запрашаюцца законныя прадстаўнікі вучняў. Рашэнне прыёмнай камісіі аб залічэнні ў склад вучняў гімназіі-каледжа мастацтваў афармляецца пратаколам. 


Пераважнае права на залічэнне пры роўнай агульнай колькасці балаў маюць вучні, якія атрымалі вышэйшы бал па выніках здачы ўступнага іспыту па спецыяльным вучэбным прадмеце мастацка-эстэтычнай накіраванасці па адпаведным напрамку.


325. Загад аб залічэнні вучняў у гімназію-каледж мастацтваў афармляецца яе кіраўніком на падставе пратакола рашэння прыёмнай камісіі не пазней за 5 чэрвеня.

У трохдзённы тэрмін рашэнне аб залічэнні вучняў у гімназію-каледж мастацтваў даводзіцца да ведама законных прадстаўнікоў вучняў.
326. Састаў прыёмнай камісіі, тэрмін яе паўнамоцтваў вызначаецца кожны год педагагічным саветам гімназіі-каледжа мастацтваў і зацвярджаецца загадам яе кіраўніка (старшыня прыёмнай камісіі). 

У састаў прыёмнай камісіі ўключаюцца: намеснік кіраўніка гімназіі-каледжа мастацтваў па асноўнай дзейнасці (намеснік старшыні прыёмнай камісіі), сакратар прыёмнай камісіі, члены прыёмнай камісіі з ліку спецыялістаў, якія ажыццяўляюць навучанне вучняў па адпаведных вучэбных прадметах, спецыяльных вучэбных прадметах мастацка-эстэтычнай накіраванасці.

327. Для правядзення ўступных іспытаў за тры тыдні да іх пачатку з ліку педагагічных работнікаў гімназіі-каледжа мастацтваў ствараюцца экзаменацыйныя камісіі па кожным вучэбным прадмеце, спецыяльным вучэбным прадмеце мастацка-эстэтычнай накіраванасці, па якім праводзіцца ўступны іспыт, саставы якіх зацвярджаюцца загадам кіраўніка гімназіі-каледжа мастацтваў і ў сваёй дзейнасці падпарадкоўваюцца прыёмнай камісіі.

328. Для разгляду пісьмовых заяў законных прадстаўнікоў вучняў аб пераглядзе вынікаў здачы ўступных іспытаў (далей – апеляцыя) на тэрмін правядзення ўступных іспытаў рашэннем старшыні прыёмнай камісіі ствараюцца апеляцыйныя камісіі, якія ўзначальваюць старшыні экзаменацыйных камісій.

329. Рашэнні прыёмнай камісіі прымаюцца большасцю галасоў пры наяўнасці не менш за дзве трэці саставу і афармляюцца пратаколам, які падпісваецца старшынёй і сакратаром прыёмнай камісіі.

330. Размеркаванне абавязкаў старшынь экзаменацыйных камісій, сакратара прыёмнай камісіі зацвярджаецца старшынёй прыёмнай камісіі.

331. Прыёмная камісія ў тэрміны сваіх паўнамоцтваў:

331.1. ажыццяўляе прыём дакументаў ад законных прадстаўнікоў вучняў, іх рэгістрацыю і захоўванне;

331.2. вызначае парадак падачы і разгляду апеляцый і знаёміць з ім законных прадстаўнікоў вучняў да пачатку ўступных іспытаў;

331.3. ажыццяўляе фарміраванне экзаменацыйных і апеляцыйных камісій, кантроль за іх дзейнасцю;

331.4. разглядае апеляцыі ў адпаведнасці з патрабаваннямі пунктаў 339 – 342 гэтага Палажэння; 

331.5. вызначае колькасны састаў груп для здачы ўступных іспытаў і колькасны састаў экзаменацыйных камісій у час правядзення ўступнага іспыту;

331.6. прымае рашэнне аб залічэнні вучняў у гімназію-каледж мастацтваў.

332. Парадак правядзення ўступнага іспыту і рэкамендацыі па выкананні прапанаваных заданняў даводзяцца да ведама вучняў у аўдыторыі перад пачаткам ўступнага іспыту.

333. Шыфроўку пісьмовых работ вучняў, экзаменацыйных заданняў па мастацкім напрамку праводзіць сакратар прыёмнай камісіі (або па даручэнні старшыні прыёмнай камісіі іншыя члены прыёмнай камісіі) у прысутнасці старшыні прыёмнай камісіі. Пасля шыфроўкі тытульныя лісты захоўваюцца ў сейфе старшыні прыёмнай камісіі.

334. Праверка пісьмовых работ, экзаменацыйных заданняў вучняў пад шыфрам без указання прозвішча вучня праводзіцца экзаменацыйнай камісіяй у памяшканні гімназіі-каледжа мастацтваў пасля завяршэння ўступнага іспыту.

335. Правераныя пісьмовыя работы, экзаменацыйныя заданні з адзнакамі і подпісамі старшыні і членаў экзаменацыйнай камісіі перадаюцца старшынёй экзаменацыйнай камісіі сакратару прыёмнай камісіі, які нясе адказнасць за іх захаванне.

Правераныя пісьмовыя работы, экзаменацыйныя заданні з адзнакамі і подпісамі членаў экзаменацыйнай камісіі дэшыфруе старшыня прыёмнай камісіі (або па яго даручэнні сакратар прыёмнай камісіі).

336. Вынікі ацэньвання пісьмовых работ, экзаменацыйных заданняў пасля іх дэшыфроўкі, вусных адказаў у спалучэнні з выкананнем практычных заданняў старшыні экзаменацыйных камісій уносяць у пратаколы ўступных іспытаў. Пратакол падпісваецца старшынёй і членамі экзаменацыйнай камісіі. 

337. Адзнакі, атрыманыя вучнямі на ўступных іспытах, якія праводзяцца ў пісьмовай і практычнай формах, акрамя ўступнага іспыту па спецыяльным вучэбным прадмеце мастацка-эстэтычнай накіраванасці па харэаграфічным напрамку, абвяшчаюцца на наступны дзень пасля іх правядзення, а ў вуснай форме ў спалучэнні з практычнай формай – у дзень яго правядзення.

338. Вучань у прысутнасці яго законных прадстаўнікоў можа азнаёміцца са сваёй пісьмовай работай, экзаменацыйным заданнем па спецыяльным вучэбным прадмеце мастацка-эстэтычнай накіраванасці па мастацкім напрамку незалежна ад атрыманай адзнакі на падставе пісьмовай заявы, якая падаецца на імя старшыні экзаменацыйнай камісіі ў дзень абвяшчэння вынікаў ўступнага іспыту.

339. У выпадку нязгоды з выстаўленай адзнакай законныя прадстаўнікі вучня маюць права падаць апеляцыю на імя старшыні прыёмнай камісіі.

Пры здачы ўступнага іспыту ў вуснай форме ў спалучэнні з практычнай формай апеляцыя падаецца ў дзень яго правядзення, пры правядзенні ўступнага іспыту ў пісьмовай і практычнай формах – у дзень абвяшчэння адзнакі. 

Вынікі разгляду апеляцыі паведамляюцца законным прадстаўнікам вучня не пазней, чым на наступны дзень пасля яе падачы.

340. Разгляд апеляцыі па выніках здачы ўступнага іспыту ў пісьмовай і практычнай формах ажыццяўляе апеляцыйная камісія ў складзе старшыні і двух членаў экзаменацыйнай камісіі, якія не правяралі дадзеную пісьмовую работу або практычнае заданне.

Разгляд апеляцыі па выніках здачы ўступнага іспыту  ў вуснай форме ў спалучэнні з практычнай формай праводзіцца ў прысутнасці вучня і яго законных прадстаўнікоў апеляцыйнай камісіяй у складзе старшыні і членаў экзаменацыйнай камісіі, якія прымалі дадзены ўступны іспыт. Пры разглядзе апеляцыі дадатковае апытванне вучняў не дапускаецца.

Пры ўзнікненні рознагалоссяў паміж членамі апеляцыйнай камісіі  праводзіцца галасаванне і адзнака зацвярджаецца большасцю галасоў.

341. Пры неабходнасці змянення адзнакі (як у выпадку яе павышэння, так і зніжэння) складаецца пратакол рашэння апеляцыйнай камісіі, з якім законныя прадстаўнікі вучня знаёмяцца пад подпіс.

342. На падставе пратакола рашэння апеляцыйнай камісіі, азначанага ў пункце 341 гэтага Палажэння, канчатковыя адзнакі ўносяцца ў пісьмовыя работы або экзаменацыйныя заданні, або ў ліст адказу вучня і ў пратаколы ўступных іспытаў.

343. Для вырашэння прыёмнай камісіяй пытання аб залічэнні вучняў у гімназію-каледж мастацтваў сакратаром прыёмнай камісіі запаўняецца ведамасць, у якую ўносяцца адзнакі, атрыманыя вучнямі на ўступных іспытах.

344. Вучні, якія не залічаны ў гімназію-каледж мастацтваў, працягваюць навучанне ў агульнаадукацыйных установах, дзе яны навучаліся раней або ў іншых агульнаадукацыйных установах на агульных падставах.

Прыёмная камісія гімназіі-каледжа мастацтваў выдае гэтым вучням асабовую картку вучня, даведку аб стане здароўя дзіцяці, якія яны вяртаюць у агульнаадукацыйную ўстанову, дзе навучаліся раней або прадстаўляюць у іншую агульнаадукацыйную ўстанову для працягу навучання на II ступені агульнай сярэдняй адукацыі.

345. Пры наяўнасці свабодных месцаў гімназія-каледж мастацтваў можа праводзіць дадатковы прыём вучняў на падставе ўступных іспытаў, парадак правядзення якіх вызначаецца ўпраўленнямі адукацыі абласных выканаўчых камітэтаў, камітэтам па адукацыі Мінскага гарадскога выканаўчага камітэта.

346. Дазваляецца на працягу навучальнага года пры наяўнасці свабодных месцаў у гімназіі-каледжы мастацтваў прымаць вучняў у парадку пераводу з іншых гімназій-каледжаў мастацтваў пры ўмове супадзення ўхілаў класаў. 

347. Вучні гімназіі-каледжа мастацтваў, якія завяршылі навучанне на II ступені агульнай сярэдняй адукацыі і атрымалі агульную базавую адукацыю, маюць права працягваць навучанне ў XI класе гэтай гімназіі-каледжа мастацтваў на агульных падставах без праходжання ўступных іспытаў.

ГЛАВА 23

АСАБЛІВАСЦІ ФУНКЦЫЯНАВАННЯ ЛІНГВІСТЫЧНАЙ 
ГІМНАЗІІ – КАЛЕДЖА


348. Лінгвістычная гімназія-каледж – вучэбна-педагагічны комплекс, які забяспечвае навучанне і выхаванне на II, III ступенях агульнай сярэдняй адукацыі з абавязковым вывучэннем дзвюх замежных моў, адна з якіх вывучаецца на паглыбленым узроўні, і на конкурснай аснове – атрыманне сярэдняй спецыяльнай адукацыі адпаведнага профілю.

349. Абавязковыя для вывучэння ў V – XII класах замежныя мовы вызначаюцца заснавальнікам лінгвістычнай гімназіі-каледжа. Пытанне аб стварэнні класаў, у якіх ажыццяўляецца вывучэнне адпаведнай замежнай мовы на паглыбленым узроўні таксама вырашаецца заснавальнікам з улікам магчымасцей лінгвістычнай гімназіі-каледжа.

350. У лінгвістычную гімназію-каледж маюць права паступаць вучні, якія атрымалі агульную пачатковую адукацыю.

351. Прыём у лінгвістычную гімназію-каледж ажыццяўляецца на падставе ўступных іспытаў па вучэбных прадметах, азначаных у пункце 151 гэтага Палажэння, у адпаведнасці з кантрольнымі лічбамі прыёму ў адпаведныя класы лінгвістычнай гімназіі-каледжа, якія зацвярджаюцца заснавальнікам лінгвістычнай гімназіі-каледжа.

352. Для арганізацыі прыёму, фарміравання па выніках уступных іспытаў кантынгенту вучняў адпаведных класаў лінгвістычнай гімназіі-каледжа ў лінгвістычнай гімназіі-каледжы кожны год ствараецца прыёмная камісія.

Для правядзення ўступных іспытаў па кожным вучэбным прадмеце, па якім праводзіцца ўступны іспыт, ствараюцца экзаменацыйныя камісіі.

У выпадку нязгоды з выстаўленай адзнакай пры правядзенні ўступных іспытаў ствараюцца апеляцыйныя камісіі.

Стварэнне і вызначэнне паўнамоцтваў прыёмнай, экзаменацыйных і апеляцыйных камісій ажыццяўляецца ў адпаведнасці з патрабаваннямі пуктаў 162 – 180 гэтага Палажэння.
353. Законныя прадстаўнікі вучняў у перыяд з 10 па 25 мая падаюць у прыёмную камісію лінгвістычнай гімназіі-каледжа заяву на імя кіраўніка гімназіі і прадастаўляюць ў дзень правядзення першага ўступнага іспыта наступныя дакументы:

асабовую картку вучня;

даведку аб стане здароўя дзіцяці.

У заяве законныя прадстаўнікі указваюць замежную мову, якую іх дзеці жадаюць вывучаць на паглыбленым узроўні.

354. Пераважнае права на залічэнне пры роўнай колькасці па выніках уступных іспытаў маюць вучні з вышэйшым сярэднім балам гадавых адзнак за апошні год навучання на I ступені агульнай сярэдняй адукацыі.

355. Тэрміны, парадак правядзення ўступных іспытаў, парадак залічэння ў лінгвістычную гімназію-каледж вызначаюцца ў адпаведнасці з пунктамі 151 – 161 і пунктам 354 гэтага Палажэння. 

356. Дазваляецца на працягу навучальнага года пры наяўнасці свабодных месцаў у лінгвістычнай гімназіі-каледжы прымаць вучняў у парадку пераводу з іншых лінгвістычных гімназій-каледжаў пры ўмове супадзення ўзроўняў вывучэння дзвюх замежных моў.

357. Вучні лінгвістычнай гімназіі-каледжа, якія завяршылі навучанне на II ступені агульнай сярэдняй адукацыі і атрымалі агульную базавую адукацыю, маюць права працягваць навучанне ў XI класе гэтай лінгвістычнай гімназіі-каледжа на агульных падставах без праходжання ўступных іспытаў.

ГЛАВА 24

КАМПЕТЭНЦЫЯ АГУЛЬНААДУКАЦЫЙНАЙ УСТАНОВЫ

358. Агульнаадукацыйная ўстанова самастойная ў вырашэнні пытанняў арганізацыі адукацыйнага працэсу, ажыццяўленні фінансава-гаспадарчай дзейнасці і іншай дзейнасці ў межах, вызначаных заканадаўствам Рэспублікі Беларусь.


359. Да кампетэнцыі агульнаадукацыйнай установы адносяцца:


падбор, прыём і расстаноўка кадраў, павышэнне ўзроўню іх кваліфікацыі;


ажыццяўленне кантролю за выкананнем педагагічнымі работнікамі і вучнямі (выхаванцамі) сваіх абавязкаў;


матэрыяльна-тэхнічнае забеспячэнне адукацыйнага працэсу ў адпаведнасці з дзяржаўнымі нарматывамі;


прыцягненне для ажыццяўлення дзейнасці, якая прадугледжана статутам гэтатай агульнаадукацыйнай установы, дадатковых фінансавых і матэрыяльных сродкаў у парадку, які ўстаноўлены заканадаўствам Рэспублікі Беларусь;


арганізацыя і ўдасканаленне метадычнага забеспячэння адукацыйнага працэсу;


распрацоўка і зацвярджэнне вучэбных планаў на бягучы навучальны год на падставе адпаведных тыпавых вучэбных планаў на бягучы навучальны год і тлумачальнай запіскі па арганізацыі адукацыйнага працэсу;

ажыццяўленне бягучай, прамежкавай і выніковай атэстацыі вучняў (выхаванцаў) агульнаадукацыйнай установы, а таксама аналізу вынікаў адукацыйнага працэсу;


ажыццяўленне іншай дзейнасці, якая не забаронена заканадаўствам Рэспублікі Беларусь і прадугледжана статутам адпаведнай агульнаадукацыйнай установы. 


360. Агульнаадукацыйная ўстанова незалежна ад падпарадкаванасці і  форм уласнасці абавязана:


ажыццяўляць сваю дзейнасць у адпаведнасці з заканадаўствам Рэспублікі Беларусь; 


ажыццяўляць адукацыйны працэс у адпаведнасці з патрабаваннямі адукацыйных стандартаў агульнай сярэдняй адукацыі і распрацаваных на іх падставе тыпавых вучэбных планаў на бягучы навучальны год, тлумачальнай запіскі па арганізацыі адукацыйнага працэсу, вучэбных праграм;


садзейнічаць дзейнасці метадычных аб’яднанняў; 


садзейнічаць стварэнню неабходных умоў для харчавання і медыцынскай дапамогі вучням (выхаванцам).


361. Агульнаадукацыйная ўстанова нясе ва ўстаноўленым заканадаўствам Рэспублікі Беларусь парадку адказнасць за:


невыкананне функцый, аднесеных да яе кампетэнцыі;


неадпаведнасць якасці даваемай адукацыі ўстаноўленым патрабаванням;


дзеянні, якія выклікалі парушэнні норм па ахове здароўя і бяспекі жыцця вучняў (выхаванцаў) і работнікаў агульнаадукацыйнай установы, норм і правілаў аховы навакольнага асяроддзя ў час адукацыйнага працэсу;


незахаванне патрабаванняў санітарных нормаў, правілаў, гігіенічных нарматываў;


парушэнне правоў і свабод вучняў (выхаванцаў) і работнікаў агульнаадукацыйнай установы.

ГЛАВА 25

КІРАВАННЕ АГУЛЬНААДУКАЦЫЙНАЙ УСТАНОВАЙ,

УЗАЕМААДНОСІНЫ ЎДЗЕЛЬНІКАЎ АДУКАЦЫЙНАГА ПРАЦЭСУ


362. Кіраванне агульнаадукацыйнай установай ажыццяўляецца ў адпаведнасці з заканадаўствам Рэспублікі Беларусь, гэтым Палажэннем, яе статутам і будуецца на прынцыпах адзінаначалля і самакіравання.


Кіраванне дзяржаўнай агульнаадукацыйнай установай ажыццяўляе кіраўнік, які прызначаецца на пасаду і вызваляецца ад займаемай пасады ва ўстаноўленым заканадаўствам Рэспублікі Беларусь парадку.


363. Калегіяльным органам агульнаадукацыйнай установы з’яўляецца педагагічны савет, дзейнасць якога ажыццяўляецца ў парадку, вызначаным Міністэрствам адукацыі Рэспублікі Беларусь.


364. Кіраўнік агульнаадукацыйнай установы ў дзейнасці па кіраванні агульнаадукацыйнай установай узаемадзейнічае з органамі самакіравання агульнаадукацыйнай установы.


Да органаў самакіравання агульнаадукацыйнай установы адносяцца:


савет агульнаадукацыйнай установы;


бацькоўскі камітэт агульнаадукацыйнай установы;


папячыцельскі савет агульнаадукацыйнай установы.


365. Парадак стварэння і дзейнасць савета агульнаадукацыйнай установы, бацькоўскага камітэта агульнаадукацыйнай установы, папячыцельскага савета агульнаадукацыйнай установы ажыццяўляецца ў парадку, вызначаным Міністэрствам адукацыі Рэспублікі Беларусь.


366. Кіраўнік агульнаадукацыйнай установы нясе адказнасць за арганізацыю санітарна-гігіенічнага і проціэпідэмічнага рэжыму ў агульнаадукацыйнай установе, змест і арганізацыю адукацыйнага працэсу, харчаванне вучняў (выхаванцаў), аказанне медыцынскай дапамогі вучням у адпаведнасці з заканадаўствам Рэспублікі Беларусь.


367. Прыём на работу педагагічных, медыцынскіх і іншых работнікаў у агульнаадукацыйную ўстанову і іх звальненне ажыццяўляе яе кіраўнік у адпаведнасці з заканадаўствам Рэспублікі Беларусь.


368. Працоўныя адносіны работнікаў у агульнаадукацыйнай установе рэгулююцца ў адпаведнасці з заканадаўствам Рэспублікі Беларусь.


369. Кваліфікацыйныя патрабаванні да педагагічных і медыцынскіх работнікаў вызначаюцца кваліфікацыйнымі характарыстыкамі, зацверджанымі ва ўстаноўленым заканадаўствам Рэспублікі Беларусь парадку.

ГЛАВА 26

ФІНАНСАВАННЕ І МАТЭРЫЯЛЬНА-ТЭХНІЧНАЕ ЗАБЕСПЯЧЭННЕ АГУЛЬНААДУКАЦЫЙНЫХ УСТАНОЎ


370. Фінансаванне дзяржаўных агульнаадукацыйных устаноў ажыццяўляецца за кошт сродкаў рэспубліканскага і (або) мясцовых бюджэтаў, прыватных агульнаадукацыйных устаноў – за кошт сродкаў заснавальніка, а таксама за кошт дадатковых крыніц фінансавання ў адпаведнасці з заканадаўствам Рэспублікі Беларусь.


371. Вартасць адукацыйных паслуг у прыватных агульнаадукацыйных установах вызначаецца ў адпаведнасці з заканадаўствам Рэспублікі Беларусь.


372. У дзяржаўных агульнаадукацыйных установах аказанне дадатковых адукацыйных паслуг ажыццяўляецца ў адпаведнасці з заканадаўствам Рэспублікі Беларусь.


373. Заснавальнік агульнаадукацыйнай установы можа прадаставіць агульнаадукацыйнай установе права ажыццяўляць прадпрымальніцкую дзейнасць толькі ў тых межах, наколькі яна неабходна для рэалізацыі статутных мэтаў, дзеля якіх створана агульнаадукацыйная ўстанова, адпавядае гэтым мэтам і прадмету яе дзейнасці.

374. Штатны расклад агульнаадукацыйнай установы распрацоўвае і зацвярджае кіраўнік агульнаадукацыйнай установы на падставе тыпавых штатаў і нарматываў колькасці работнікаў агульнаадукацыйных устаноў адпаведных тыпаў, зацвярджаемых Міністэрствам адукацыі Рэспублікі Беларусь.


375. Аплата працы работнікоў агульнаадукацыйных устаноў ажыццяўляецца ў адпаведнасці з заканадаўствам Рэспублікі Беларусь.


376. Матэрыяльна-тэхнічная база агульнаадукацыйнай установы з улікам яе тыпу фарміруецца заснавальнікам у адпаведнасці з нарматывамі, якія ўстаноўлены заканадаўствам Рэспублікі Беларусь, уключаючы будынкі і іншую маёмасць, неабходную для арганізацыі навучання і выхавання вучняў (выхаванцаў), іншай дзейнасці, якая прадугледжана статутам адпаведнай агульнаадукацыйнай установы.


377. Агульнаадукацыйныя ўстановы нясуць перад заснавальнікам адказнасць за захаванне і эфектыўнае выкарыстанне замацаванай за імі маёмасці.


378. Агульнаадукацыйная ўстанова павінна мець памяшканні для ажыццяўлення адукацыйнага працэсу ў адпаведнасці з тыпавымі вучэбнымі планамі, тлумачальнай запіскай па арганізацыі адукацыйнага працэсу, пазакласнай і пазашкольнай дзейнасці, бібліятэку, а таксама памяшканні для педагагічных работнікаў, гатавання і прыёму ежы, медыцынскія кабінеты, бытавыя памяшканні.


Памяшканні агульнаадукацыйнай установы абсталёўваюцца мэбляй, інвентаром, неабходным вучэбным, медыцынскім абсталяваннем, сродкамі навучання і утрымліваюцца, эксплуатуюцца ў адпаведнасці з патрабаваннямі санітарных нормаў, правілаў, гігіенічных нарматываў і правіл аховы працы.


379. Умацаванне, абнаўленне і развіццё матэрыяльна-тэхнічнай базы агульнаадукацыйных устаноў ажыццяўляецца за кошт сродкаў заснавальніка і сродкаў, атрыманых з дадатковых крыніц фінансавання:


даходаў ад аказання платных дадатковых адукацыйных паслуг;


даходаў ад прадпрымальніцкай дзейнасці, ажыццяўляемай ў адпаведнасці з заканадаўствам Рэспублікі Беларусь; 


бязвыплатнай (спонсарскай) дапамогі юрыдычных асоб і індывідуальных прадпрымальнікаў і іншых крыніц, якія не забаронены заканадаўствам Рэспублікі Беларусь.

Адукацыйны партал www.adu.by
Адукацыйны партал www.adu.by

